
LEJKIDH KÁW  TIN KWENTAJ AN TAJK’ADH KÁW  ANI AN ONOMTALÁB 

TI TAM POTS’OTS’ 

Ti laju waxik a its’ octubre ti tamub tsab xi’ buk, tin kwentaJ a dhuchadh lekidh 

káw 234 k’alej tejwamedhach ti a lan onom úw ti Tam Pots’ts in tsabchil 

ts’ejkadh duchláb tin kwenta an lejkidh káw ti Tam Pots’ts’ ju’taj ti punchin an 

k’a’al káw Bis ti al in oxchi tujtal, xi in bijil “ junkudh eyaltaláb abal an exlomtaláb 

k’al an olchixtaláb k’al an dhey onomtaláb” ani aniye punchin al an tsejkadh káw 

17 bis, ani aniyej in tsabchil ts’ejkadh káw in k’al an Lejkidh káw ti Tam Pots’ots’ 

abal ka junkun an tsalap tujtaláb k’al an Lejkidh kaw  tin kwenta an Tajk’adh 

káw  ani an Onomtaláb ti Tam Pots’ots’; Lejkidh káw aval beletaj an úw xi in k’al 

an kwenchal Tampots’ts’; Lejkidh káw tolmix k’al an dhayomktaláb k’an úw tin 

Tampots’ots’ ani bichowchik xi ajidh ti Tampots’ots’; ani Lejkidh káw dhayom úw 

ti Tam Pots’ots’. K’al axe xi tsab ts’ejkadh dhuchadh káw ti a lan Lejkidh káw ti 

Tam Pots’ts’ ani an ts’enkantalab k’al an lejkidh káw xi teje’ i olnamal, in 

tolminchal yab expidh aval kin tejwamedha aniye abal patal an atiklabchik. In 

walchikte belil an onomtaláb tin kwentaj an dhey beletnaxtaláb ani an 

walkadhtaláb ábal in tsinkadhtalabil an kwetem k’wajil, ju’taj tu tejwamel ti al 

teje’ xi bolidh káw; in walkadhkalabil patal an k’wajil, ábal ka utey kin aliy i 

onomtaláb k’al in kwetem uwil dhuchadh ts’ejkadh káw xi jaja’ in k’al; in tujtal 

junkudh eyaltaláb abal an exlomtaláb k’al an onomtaláb k’al an dhey onomtaláb, 

jun i dhey mulkudhtaláb k’al in kwetem tuminal, kwetem t’ojnal ábal kin aliy in 

tolmixtalabil ani kin beletana’ ka putuat an it Lejkidh káw tin kwenta an Tajk’adh 

Káw, k’an in kwetem ani kin ejtow kin aliy i pojkaxtaláb xi kin t’aja’ i atiklabchik xi 

in uchbil kin tejwamedha an onomtaláb, aniye ne’ets kin ejtow kin tsapik towna’ 

jita’ yab kin t’aja’ ti kwenta axe xi Lejkidh káw; u ts’ejkab juni t’ojlab ti Tam 

Pots’ots ábal an dhayomtaláb k’al an ‘uw ajidh ti a lan junkudhtaláb ábal kin 

olna’ al chubax káw, ani kin tsejka’ an bolidh t’ojláb ábal ka ne’dha’ jun i alwa’ 

dhey t’ojláb ani alwa’ ts’ejkadh dhayomtaláb k’al an onomtaláb xi in in kwa’al an 

pakdha’ kwenchalchik; ani u ts’ejkab an junkudhtaláb xi an t’ojnal awil kin ko’oy 

jun i exobintaláb ábal kin ejtow kin t’ojondha’ axe xi dhey t’ojláb, ya jita’ ka 

abatnaj, kin kweten tsejka’ in t’ojlabil, jayetse u pidhnal an beletnaxtaláb k’al an 

jolbintaláb ani yab ne’ets ka ejtowat ka tixk’anchat in t’ojlabil, max yab antsana’  

tin bijyal an Lejkidh Kaw ti Tam Pots’ots. Axe xi it lejkik káw otsits ti t’ojnal akak 

a its talbel ti tejwa’medhach ani jilk’on bijidh Lejkidh kaw  tin kwenta an tajk’adh 

káw  ani an onomtaláb ti Tam Pots’ots’. 

 

LEY DE TRANSPARENCIA Y ACCESO A LA INFORMACION PUBLICA DEL 

ESTADO DE SAN LUIS POTOSI 

El 18 de octubre de 2007 mediante el decreto 234 fueron publicadas en el 

Periódico Oficial del Estado la reforma a la Constitucion Politica de Estado en la 

que se adiciono el capitulo I Bis al Titulo Tercero, denominado “De la Comision 

Estatal de Garantia de Acceso a la Informacion Publica” y por ende se adiciono 

tambien el articulo 17 bis, asi como en el articulo segundo transitorio de la 

propia Constitucion Local se aprobó para formar parte de un solo cuerpo 

normativos las iniciativas de la Ley de Transparencia y Acceso a la Informacion 

Publica del Estado; de la Ley de Proteccion de Datos Personales para el 

Estado; de la Ley de Archivos Administrativos del Estado y Municipios de San 

Luis Potosi;  y de la Ley de Archivos para el Estado. Con estas reformas a la 

Constitucion Local y la creación de las leyes mencionadas, básicamente se 

consagra no solo el derecho a la información, si no el acceso a la misma para 

todas las personas; los limites al derecho a la información respecto de 

seguridad publica y el derecho a la privacidad a los particulares, por lo que 

constituyen las excepciones a la regla; el derecho de toda persona acceder a la 

información sobre si misma o sus bienes asentadas en archivos y registros; la 

creación de la Comision Estatal de Garantia de Acceso a la información Publica 

como un organismo publico con autonomía presupuestaria, operativa,  de 

gestión y decisión encargado de garantizar y revisar el cumplimiento de la 

nueva Ley de Transparencia, con plena independencia y con poder para 

investigar toda irregularidad cometida por los sujetos obligados a proporcionar 

la información, asi como aplicar sanciones pecuniarias a los Entes Obligados 

por incumplimiento de la Ley de Transparencia y por no acatar sus 

resoluciones; se crea el Sistema Estatal de Documentacion y Archivo 

dependiente de la Comision para dictar los lineamientos, criterios técnicos y  

aplicar las regularizaciones que se establezcan en materia de administración y 

sistematización de la documentación e información en posesión de las 

entidades publicas; y se establece la integración de la Comision la cual deberá 

ser por personas que cumplan con estrictos estándares de profesionalismo, 

independencia y competencia a los cuales se les otorga las protección 

Constitucional en materia penal y la inamovilidad con las excepciones previstas 

en la misma Constitucion Local. Esta nueva Ley entro en  vigor seis meses 

después de su publicación y por ende, quedo abrogada la Ley de 

Transparencia Administrativa y de Acceso a la Informacion Publica del Estado.  

LEJKIDH KAW  TIN KWENTA AN TAJK’ADH KÁW  ANI AN ONOMTALÁB 
TI TAM POTS’OTS’ 

K’A’AL OK’NADH KÁW 

OLCHIXTALÁB TIN PUWEL 

EXPIDH PEJACH 

TS’EJKADH KÁW  1º. A axe’ xi Lejkidh káw pel jun i dhey dhuchláb in k’al an 

k’wajilom, inkidh ti a lan ts’ejkadh káw jun laju buk Bis ti a lan Lejkidh Káw ti 

Tam Pots’ots’. 

In uchbil axe xi Lejkidh káw 

TS’EJKADH KÁW 2º. Axe xi Lejkidh káw in kwa’al in uchbil: 

I.- Kin t’aja’ ti walkadhtaláb aval patal kin exla’ an onomtaláb; 

II.- Kin beletna an kwetem bijláb xi in ko’yal an t’ojnal xi in bijyal axe xi Lejkidh 

Káw; 

III.- Kin tolmiy an t’ojnal kin tejwamedha’ jun i tajax dhey t’ojláb k’al patal an 

k’wjilom; 

VI.- Kin beletna al alwa’ belaxtaláb k’al an dhey úw ani an uwchik xi k’al an 

tsakam bichowchik ani in puwel Tam Pots’ots’; 

V.- Kin beletna’ in tujtal an tejwa’medhomtaláb k’al axe’ xi t’ojláb, ka’al jun i 

tekedhtaláb, konoxtaláb ani in t’ojlabíl an dhey t’ojnal ti kwetem bichowchik ani 

tin puwel an Tam Pots’ots’. Kin ok’nanchi an t’ojlab patal an k’wajilom ani an 

bichowchik; 

VI.- Kin tlomichi an k’wajilom kin ko’oy jun i alwa tolmixtaláb k’al an eyalchik ani 

kin exla’ axe xi walkadhtaláb, kin onomna’ an tajk’adh t’ojláb ani tolminchi an 

kwajilom kin ko’oy jun i alwa’ xe’tsintaláb any 

VII.- Kin punuw ani t’ojondha an   Junkudh Eyaltaláb abal an Exlomtaláb k’al an 

dhey  tso’oblixtaláb. 

 

 

Jawa’ in bijyal axe xi lejkidh káw 

TS’EJKADH KÁW 3º.- ábal ka t’ojon axe’ xi Lejkidh Kaw i ejtiyal ejtil: 

I.- T’ojlab k’al an úw: Patal an t’ojláb xi in tujumal, in koniamal, in binamal, in 

bats’umal, in mulkuwamal, in ts’ejkamal, in jaluwamal, in takuyamal, in 

alwa’medhamal, in kwi’namal, aniye ejtil an t’ojlab xi in tolmiyal ka t’ojon kin 

ts’ejka’ ani kin alwa’medha’’ an tejwa’medhomtaláb; 

II.- Dhayomtalab k’al an úw: Pel jun i pulik dhayomtaláb k’al an úw ti ju’tamits i 

jolat, xi in dhuchal ani bats’udh ti a lan t’ojláb k’al an t’ojnalchik xi bijidh; 

III.- Junkats dhayomtaláb: pel jun i dhayomtalab xi in kwa’al i uwchik xi lej 

beletadh, jats an úw xi lej yab ets’ey u aliyab k’al chik an t’ojnal, ani tomnal ka 

dhayan ábal ka ko’yat patal in uwlil an t’ojláb, ábal ka tejwa’medha tam axe xi 

junkudhtaláb kin yejenchiy; axe xi dhayomtaláb in kwa’al jaye, an úwchik xi 

koniame k’al an k’wajilom, o max i dhayach ma tsab tamub tam ka taley in 

uchbil, o max i in Taltal in uchbil; 

IV.- Dhayach úw xi in biyal jun i biyal tsalap: pel jun i kwenel i ‘uw xi chi’dhame ti 

al an Dhayomtaláb k’al an úw, ju’taj tu t’ojonchab k’alchik xi tana’ u t’ojnal, kum 

u uluwab abal yab ja’ in t’ojlabil.  

V.- Dhayach úw konowixtaláb: pel jun i mulkunel úw xu eyendhab etsey ani 

yejental aval ka t’ojon an dhey t’ojláb xi an t’ojnalchik axi uchbidh; 

VI.- Mulkudh úw xi lej yejental: nik’adh úw  xi in olnal jant’odha ka t’ojon an 

Junkudhtaláb xi lej bijidh, ajidh, tejwa’medhax, olnax ani tolmix tso’obnax úw; 

aniye jant’ini in kichajil ábal ka beletna, in taltal in úw ani jant’ini tin yejenchal an 

k’wajilom beletnadh u max i k’anidh ábal ka alwa’ ulits jujtaj tu le’nab; 

VII.- Cegaip: Junkudh Eyaltaláb abal an Exlomtaláb k’al an dhey  tso’oblixtaláb; 

VIII.- Lejkidh  Káw: Lejkidh Káw ti a lan pulik kwenchal kwetem ani k’anadh Tam 

Pots’ots’; 

IX.- Kwentalon k’al an onomtaláb: exobchidh t’ojnal xi ne’ets ka bijyat ti k’alik’ij 

in bichow, ábal kin tsejka’ an onomtaláb xi yejechal ka jilan dhayach ani k’anidh; 

X.- Walkadhtaláb ábal an ka ejtow kit otsits ka tso’obna’ an dhey tso’oblixtaláb: 

xejenchixtaláb xi yejental kin ko’oy an kwajilom ábal kin ejtow kin exla’ an dhey 

tso’oblixtaláb xi in kwa’al an t’ojnal xi bijyamej, jats jant’odha’ tin bijyal axe xi 

Lejkidh Káw; 

XI.- Úwchik: pakdha úw, junkudh káw, wichbaxtaláb, ok’lomej, olchixtaláb, 

dhuchadh k’anadh káw, dhayach úw, olchix úw, exobnadh úw, junkudh t’ojlab 

úw,   lejkidh úw, junkudh tsalap úw, ts’ejkanel tsalap úw, tolmix dhuchadh úw, 

tsapik townax úw, alk’idh duchláb, ajum tsalap úw, úw konowixtaláb ani 

tejwamedhom úw xi kin tejwamedha jun i  wat’elom t’ojláb xowe’ ta k’ichaj, k’al 

an bichowchik ani an t’ojnalchik xu t’ojnal ti al axe xi junkudhtaláb; omax i pil i 

úw xi xan ti ka dhan ábal exladh an t’ojlabchik axi ubbidh, yab ne’ets ka t’ajchin 

ti kwenta ju’tal ti tsejkame u max i in k’ichajil tam ti tsejkaj. An uwchik pel i úw xi 

dhuchadh, o k’al pil i úw, xi tejwa, tsat’adh, k’amal ts’ejkadh, k’otwidh, tejwa’, ani 

xi kwajat ti tsalpadh pat’al; 

XII.- Uchbidh T’ojnal: An abatnax ti Tam Pots’ots’, an bichowchik, an kwetem 

lejkidh junkudhtaláb, al ts’ekom k’al an jolbintaláb, an ataj eyaltalñabchik ani 

kwenchalchik xi in junkwal an tolmixtalab xi abatanadh ani xi yab abatnadh k’an 

al Tam Pots’ ani an bichowchik, an mulkunelon xi in le’ ti eyal xi punudh ti Tam 

Pots’ts’ ani tin yanel, jitakits tam atiklab, dhey t’ojnal u kwetem t’ojnal, xi kin 

tamkuy ani kin beletna’ an dhey tumin o jita’ i nbeletnal an dhey t’ojlab o jita’ xu 

t’ojnal ti al jun i dheyu t’ojlab, tam in t’ojlabil pel ábal kin tolminchiy an t’ojlab xi 

teje’ ok’ox i olnamal, kin bats’uw jun i tolmixtaláb xi tal ti a lan dheytaláb, o kin 

bats’uw i tolmixtaláb xi tal a pilchik i bichow xi tal ábal kin tolminchiy an dhey 

t’ojlabil axe xi junkudhtaláb. 

XIII.- Dhey bichowchik: An pulik abatnax ti Tam Pots’ots’, an bichowchik, in ataj 

eyaltalabil ani an kwetem lejkidh mulkunelom; 

XIV.- Tejwa’medhomtaláb k’al an t’ojláb: pel jun i tsalpadh úw xi in lejbayal in 

alwa’ t’ojlabil an bichowchik, ti al in t’ojlabil, alwa’medhax tsalap ani 

putudhtalabchik. 

XV.- An tsinat tso’oblixtaláb: Jaits xi in ko’yal i dhuchláb xi in tejwamedhal i 

kwetem t’ojláb, dhey t’ojláb, in uwil i tenek kwajilom, an úw xi in olnal ju’tal tit 

k’wajil, in ajuntal an ts’aj xu káw, in tsalapil an k’wjil, dhey tsalap, in uwlil jawa’ 

jun in kwa’al, in uwlil an lubachtaláb, an úw xi in tejwamedhal a lubachtal ani 

patal an uwchik xi in tomnal ka dhayan tsinat, patal axe’ xi ‘uw xi ko’yab kanidh 

ani yab jita’ ne’ets kin ejtow kin tsu’uw max an dhabal yab in binamal i k’ij o 

jitakits pil in tolmiwal. 

XVI.- K’anidh olchixtaláb: pel i úwchik xi yab walkadh kin tsuw pil jita tam 

k’wjilom. 

XVII.- Dhey olchixtaláb: jats an uwchik xi in t’ojonchal patal an t’ojnalchik xi 

bijidh yab in t’ajal max pel i k’anidh úw u dhey úw; 

XVIII.- Dhey tso’oblixtaláb bijidh: ja’its an tso’oblixtaláb xi an bichowchik ani an 

t’ojnalchik uchbidh ábal kin tejwamedha, ets’ey ani itmedhach, yab in yejenchal 

i úw konowixtaláb; 

XIX.- Dhey yejenchixtaláb: jats in alwa’ bijil xi u pidhnal an onomtaláb ábal ka 

exla k’al an k’wajilom, ábal ka ejtowat ka tsejkaj i tsalapchik u max i ka tsejkaj it 

i tsalap, k’al i jun i yejenchixtaláb xi patal in le’, patal axe in k’ak’nal an 

chubaxtalab ani an dhey junkudh tsalap; 

XX.- Beletnaxtaláb k’an an kwetem úw: jaits in uwil an k’wajilom, xu u 

beletnanchab ani lej k’anidh ti al axe xi Junkunel; 

XXI.- Tsu’umtaláb k’al an odhnaxtalab: jaits xi in bijyal an lejkidh tsalap ani in 

olnal ábal an odnaxtaláb xi ka tejwamej tam ka kale jun i onomtalab xi k’anidh tu 

ko’yab, pel pulik in yejenchixtalabil an k’wajilom ábal kin exla’ an tso’obnaxtalab 

xi teje i olnal; 

XXII.- An dhey t’ojnalchik: an atiklabchik xi an lejkidh kaw jun inik tse’ ti a lan 

Lejkidh Káw ti Tam Pots’ots, an lejkidh tsalap putudtaláb xi in k’¡al an dhey 

t’ojnalchik ti Tam Pots’ots ani bichowchik, ani xi pilchik i lejkidh kaw, u pidhnal 

nixe xi tsalap t’ojláb; 

XXIII.- Konox: patal i atiklab a xi kin konoychik, kin le’na’ u kin yejenchiy an 

dhey t’ojnalchik xi tana’ k’wajat; 

XXIV.- Junkudh dhey tso’oblixtaláb: an dhey t’ojlab xi i nkwa’al an bichowchik, 

putud kin tewa’medha patal jawa’ u konchinal kin olna’, ani 

XXV.- Dhey Tejwamedhach úw: Pel jun i úw xi ts¡ejkadh k’al an t’ojnalchik, xi in 

ko’yal i dhey tso’oblixtalab, xan ti yab ka tejwamej axi dhayach ábal pilmedhach 

u beletnadh. 

 

Xi yab u tejwamel al axe’ xi lejkidh káw    

TSEJKADH KÁW 4º. Xi yab u tejwamel al axe’ xi lejkidh káw, ne’ets ka 

tejwa’medha jant’ini’ ti bijyal an lejkidh tsalap ti Tam Potsots, ti ju’taj yab ka 

wichenchat in wa’tsintal. 

 

TSABCHIL OK’NADH KÁW 

TIN TUJTAL ANI IN TEJWA’MEDHOMTALABIL 

EXPIDH PEJACH 

 

An onomtalab pel jun i alwa’taláb ábal ti yanel 

TSEJKADH KÁW 5º. Tin yanel an onomtaláb axi ts’ejkadh, t’ojondhach k’al an 

t’ojnalchik ani xu ko’yab k’al an t’ojnalchik, pel jun i alawataláb ábal ti yanel, 

ju’taj in tujtal k’wajat k’al an k’wajilom, jaxtam in ejtinual ka koniat k’al patal an 

k’wajilom, expidh xi nets kin odhna i pilchi i atiklab yab awil ka pidhan, ani jawa’ 

yab in tejwa’medhal a axe’ xi lejkidh káw k’wa’al ka dhayan kum pel jun i úw xi 

beletnadh; 

TSEJKADH KÁW 6º. An t’ojnalchik xi bijidh pel in uchbil kin bina’ an onomtaláb 

xi u konchinal jant’ini tam úw ti k’wajat. An konox in ejtowal kin k’ok’wi axe xi 

uwchik. Tam an onomtaláb k’wajat ti tsab u yan i pilchik úw.  An konox ne’ets 

kin takuy jant’odh ne’ets kin yejenchiy ábal ka pidhan jawa’ xi in konial. 

 

In tujtal an pulik tejwa’medhomtaláb 

 

TSEJKADH KÁW 7º.  Ti al an tsejkomtaláb, dhayomtaláb ani beletnaxtaláb k’al 

an onomtaláb, in tomnal ka t’ajan ti kwenta tin tujtal an pulik 

te’wa’medhomtaláb, ábal kin ejtow ka otsits jitakitsk’i kin exla. 

 

T’ojnal ábal k’al an tajk’adh t’ojláb.  

TSEJKADH KAW 8º. An dhey t’ojnalchik ani patal an atiklab a xi kin tsejka’, kin 

yanedha’, kin beldha’ ani kin dhaya an dhey onomtaláb, pel in t’ojlabil ábal kin  

beletna, ani kwajat uchbidh ábal kin walka’ ka otsits jitakits kin konoy an dhey 

onomtalab jant’ini’ tin bijyal axe xi Lejkid Káw.  

In tujtal an alk’idhtaláb 

TSEJKADH KÁW 9º. An t’ojnalchik in tomnalchik kin exla’ in tujtal an 

alk’idhtaláb ábal kin pidha’ i k’ij an atiklabchik kin exla’ patal an uwchik xi in 

kwa’al jun i tso’oblixtaláb ani k’e’atchik i uw xi ne’ets ka ejtowat ka k’ot’biyat ani 

xi yab u tejwa’mel a lan úw xi in konial in jalbil ti al pilchik i jolat i ataj eyaltaláb, 

ne’ets kin ko’oy in jalbil expidh jant’ini’ tin bijyal an úw xi in bijyal in jalbil. An 

kwetem atajchik eyaltaláb  ne’ets kin ejtow kin konoy in jalbil k’al axe xi t’ojláb. 

 

Ejtidhtaláb k’al axe xi Lejkidh káw 

TSEJKADH KÁW 10. Ábal ka eyan axe xi Lejkidh káw, an ejtidhtaláb k’al axe xi 

Lejkidh káw ani patal jawa’ in ulal, ne’ets kin tolminchiy jun i tujel tsalap 

buk’ultaláb k’al an káw ani ju’tal patalchik an t’ojnal ne’ets kin ejtow kin exla’ an 

káw xi in tejwa’medhal axe xi junkudhtaláb ani an káw xu weynal ti al pilchik i 

bichow ani xi in tejwa’medhal axe xi tsalap ti al an bichow labtomib, ani jant’ini’ 

tin ejtiyal patalchik k’e’at xi in exobnamal axe xi tsalap. 

 

 

OXCHIL OK’NADH KÁW 

JITA’ XI TSU’UDH TI AL AXE’ XI LEJKIDH KÁW 

K’A’AL PEJACH 

In walkadhtalabil an atiklabchik 

 

In walkadhtabil an atiklabchik ábal kin exla’ an dhey onomtaláb ani yab 
takukul 

TS’EJKADH KAW 11. Expidh an káw xi in tejwa’medhal an pulik Lejkidh káw ti 

labtom tsabal, ani an Lejkidh káw ti Tam Pots’ots’, pel jun i walkadhtaláb aval 

patal an atikláb, kin exla’ ani ka utey ti al an dhey onomtaláb, expidh jant’odha’  

tin bijyal axe xi Lejkidh kaw, yab in yejenchal ka ne’dha’ jun i úw aval kit pidhan 

an onomtaláb. 

Belaxtaláb k’al an kwetem úw 

TS’EJKADH KAW 12. Patal an atikláb in ejtowal, kwetem u k’al jun i tolmix, jun 

i t’ojláb ábal k’al an beletnaxtaláb k’al an úw xi in ko’kom an dhey t’ojnal ani xi  

bijidh k’al axe’ xi Lejkidh kaw. 

TS’EJKADH KAW 13. Patal an atikláb ne’ets kin ejtow ka utey kin konoy jun i 

onomtaláb ani úw xi in tejwa’medhal an pakulats k’al an dhey tumin ti pulik 

kwenchal Tam Pots’ots’. 

 

TSABCHIL PEJACH 

In uchbil an t’ojnal 

TS’EJKADH KAW 14.  Ábal ka eyan axe’ xi Lejkidh káw patalchik an t’ojnal, xi 

in mulkuwal, in ts’ejkal, in t’ojondhal, in dhayal, in yanedhal, u uxnal ábal pel i 

t’ojnal abatnadh; jaxtam an t’ojláb xi in t’ajalchik in tonmal kin exla’ patal an 

k’wajilom, ani kin k’ak’na’ ani kin bina’ an onomtalab k’al jitakits kin konoy ani 

aniye kin beletna’ an kwetem úw. 

In putudhtal an t’ojnal 

TS’EJKADH KAW 15. Patalchik an t’ojnal k’wajat bijidh ábal kin putow in 

uchbil, jant’odha’ ti bijidh ti al axe’ xi káw, aval kin tsu’uw, kin ts’ejka’, kin 

beldha’, kin itbedha’, kin dhaya’, kin beletna’ ani kin bina an k’ij k’al an 

atiklabchik ka utey kin konoy jun i úw tso’oblixtaláb, jaits antsana’ jat’odha’ tin 

bijyal an pakdha’chik Lejkidh káw. 

In uchbil an t’ojnal 

TS’EJKADH KAW 16.  Pel in uchbil an t’ojnal xi teje’ ne’ets ki tejwa’medha’. 

Kin bina’ an úw jant’odha’ ti k’wajat. 

I.- kin bina’ an úw jant’odha’ ti k’wajat. Aval kin bina’ an úw yab ne’ets kin ejtow 

kin jalk’unchiy in alwa’ jant’odha’ tin konial an konox, expidh max in kwa’al k’e’at 

in k’ot’bil. 

II.- Kin itbedha’ ani kin ts’ejka’ tam kin bajuw jun inik bo’ a k’ichaj an úw 

onomtaláb xi ju’taj jaja’ u t’ojnal ani kin ne’dha’ ti al an ataj onomtaláb, xu 

kwentalom kin bats’uw an konoxtaláb k’al jun i onomtaláb. 

III.- Kin tejwa’ bina’ u max i an ataj onomtaláb kwentalom k’al an onomtaláb, 

uwchik, jawakits pil i úw xi ka konchat k’al an cegaip. 

Tsalap tajax t’ojláb 

IV.- Kin tolminchiy an cegaip ábal ka t’ojon k’al jun i tajaxtaláb ti al in t’ojlabil, 

k’al in eyaltal ti al an exobintaláb xi u binab ti jun puwel an Tampots’otslóm, kin 

exobchiy an exobal an tajax t’ojláb ti al jun i t’ojláb ani an belomtaláb k’al an 

kwetem úw;  

V.- Kin tolmichiy an cegaip ti al in exobchix t’ojlabil, olchixtaláb k’al an tajax 

t’ojláb, jant’odha’ ka utey kin konoy jun i konoxtaláb ani belomtaláb k’al an 

kwetem úw, ani 

 VI.- Xi kin tejwa’medha’ an Lejkidh kaw ani dhuchadh bolidh káw t’ojondhach. 

Tam an uchbidh kin tejwa’medha’ an onomtaláb atikláb  

TS’EJKADH KAW 17.  Max pel i kwetem t’ojnal expidh yejental kin 
tejwa’medha’ jant’odha’ ti pakudh an dhey tumin xi in bats’umal u pidhnenek k’al 
an eyal ábal kin dhayk’a’ jun i t’ojláb, u kin t’aja’ jun i t’ojláb xi pel in k’al an 
bichow, aniye  antsana’ jant’odha’ tin bijyal axe’ xi lejkidh káw 

TSE’CHIL OK’NADH KAW 

AN ONOMTALAB XI IN TOMNAL KA TEKEDH TEJWA’MEDHA 

K’A’AL PEJACH 

Jawa’ xi in ko’yal an tekedh onomtaláb 

Tejwa’medhomtaláb k’al an dhey tekedh onomtaláb 

TS’EJKADH KAW 18. Patal an ataj eyaltalabchik yejental kin tejwa’medha’ ti al 

patal an bichow ani’ tekedh tejwa’medha ti al an tsalpadh pat’al u jawakits pil, 

an onomtaláb kidhat ani itmedhach k’al patal jawa’ in tejwa’medhal ábal in 

koniamal ani jant’odha’ ti k’wajat pakunal an dhey tumin aniye: 

Tejwa’medhomtaláb k’al an tekedh onomtaláb 

I.- An tejwa’medhomtaláb xi awil kin tejwa’medha an t’ojnal ju’taj jaja’ u kwetem 

t’ojnal. 

II.- An Lejkidh káw, an beladh káw, an ts’ekadh k’aw, onom úw ani k’e’atchik i 

ts’ejkadh káw xi in tolminchal ábal ka t’ojon; 

III.- Kin olna’ jant’odha’ ti ne’ets ka elan an onomtaláb, ju’taj ti k’wajat an ataj, an 

ts’aj xu káw, jay ora tu t’ojnal, an alimtalab ti al an tsalpadh pat’al, jay in jalbil 

ábal ka t’aja’ jun i konoxtaláb ani jita’ in kwentanal ábal kin bats’uw an 

konoxtaláb, aniyej an batskuxtaláb ani an tok’tsixtaláb xi in binal an t’ojnal; 

IV.- In bijil , in t’ojlabil, ju’taj tu k’wajil, an ts’aj xu káw in k’al an kwentalom 

bats’kux k’al an úw, ani 

V.- An onomtaláb xi lej yejental kin exla’ an bichow xi kin tejwa’medha’ an tajax 

dhey t’ojláb, an tejwa’medhomtaláb k’al an dhey tumin ani jun i alwa’ bolidhtaláb 

k’al an walkadhtaláb ábal ka exla an dhey onomtaláb. 

TS’EJKADH KAW 19. Aniye jat’odha’ tin tejwa’medhal an ts’ejkadh káw 18, an 

ataj eyaltalabchik yejental kin tejwa’medhanchiy an bichow, tekedh, kidhat ani 

itmedhach an tsalap xi teje’ ne’ets ki ulúw: 

I.- In tujtal, in xaludhtal, tsabts’ejkadhtal u talabedhaxtaláb k’al an tolmixtaláb xi 

in kwa’al an ok’lek ti Tam Pots’ots’. 

II.- In t’ojnalil, in beladh tsalapil, in bijil ti al an t’ojláb ani jant’oj tam t’ojláb i t’ajal 

an ataj eyaltaláb ani patalchik xi tana’ u t’ojnal; 

In atowal ani in jalbil an t’ojnal, yejental kin exla’ an bichow 

III.- An úw xi in tejwa’medhal an t’ojnal, ju’taj tu tejwa’mel in uchbil, jay in atal, 

jay u ts’ejwaliab ta its’ k’al in t’ojlabil, tolmixtaláb ábal ka k’alej pil i jolat ani patal 

an tolmixtaláb xu u pidhnal ábal kin ejtow ka t’ojon; axe’ yab in tomnal ka tsinkaj 

kum pel jun i walkadhtaláb in kwa’al an bichow ábal kin tso’obna’ ani kin exla’ 

jant’odha’ tu pakunal an tumin; 

IV.- An úw xi in tejwa’medhal jant’odha’ tu t’ojnal, tolmixtaláb xi in binal, jant’oj in 

yejenchal ani jant’oj tam úw ábal ka pidhan an tolmixtaláb, antsana’ jant’odha’ 

jant’odha’ an úw xi in tejwa’medhal in tsalap t’ojlabil an ataj eyaltaláb ani 

junkudhtaláb, kin tejwa’medha’ ma ju’taj in le’ ka ulits, jant’oj in ayal k’al axe’ xi 

t’ojláb ani jita’ ne’ets kin kwentana’. 

V.- Tam wa’ats yan i mulkuntaláb, dhubat mulkunel, mulkuntaláb ábal k’al jun i 

t’ojláb xi kin t’aja’ an bichow. 

VI.- An káw xi u dhaynal ti al jun i  mulkuntaláb, ts’ejkadhtaláb, expidh an úw xu 

tejwa’mel teje’ al an Lejkidh kaw ábal yab awil ka tejwa’medhaj. 

VII.- Patal an úw xi in tejwa’medhal jun i kanixtaláb u tso’oblixtaláb k’al jita’ xi’ in 

konial i k’ij, ts’aymats k’al i t’ojláb, ts’aymats k’al pilchik jant’oj, matixtaláb k’al 

jun i t’ojláb, matixtaláb k’al jun i tolmixtaláb ani k’ij binadh k’al an ataj eyaltaláb, 

antsana’ jant’odha’ an káw, tsalap taltaláb káw xu u dhaynal ani uwchik xi in 

olnal jant’odha’ tu ne’dhab an t’ojláb; 

VIII.- An onomtaláb xi k’wajat ti al an úw, xu ts’ejkanal ábal k’al jun i dhey t’ojláb, 

úw xi in tejwa’medhal jun i matixtaláb k’al i t’ojláb, k’al i tolmixtaláb ani patal 

jawakits tam t’ojláb kin t’aja’ tin kwentaj i tolmixtaláb, matixtaláb k’al jun i t’ojláb. 

An tumin xi in eyendhal an t’ojnal 

IX.- An onomtaláb k’al jun i t’ojláb ti tamub, an úw xi in tejwa’medhal an alwa’ 

pakulats k’al an tumin, jant’odha’ tin bijyal an úw bats’kuxtumin; 

X.- An onomtaláb k’al an tumin, an t’okataláb xi in kwa’al an ataj eyaltaláb, an 

dhuchlab xi in tejwa’medhal patal jawa’ in kwa’al an ataj eyaltaláb. 

XI.- An onomtaláb k’al an otsel ani kalel tumin, xi yejental kin ko’oy ejtil xu kalel, 

jay u kalel, ábal jita’ ne’ets an tumin, jant’odha’ ti ne’ets ka eyan, k’ichaj tam ti 

ulits u binaj ani jita’ in binal an tumin. Tam u otsel, jay i tumin u ulel, jant’oj ti 

ne’ets ka eyan, tumin axi in binal an bichow ani jayk’i’ tin bina’. 

XII.- An úw xi in tejwa’medhal an atikláb xi tana’ u t’ojnal, ani patal an úw axi in 

tejwa’medhal an t’ojláb tin kwentaj an t’ojnal. 

XIII.- An dhuchadh t’ojláb xi kin tsalpay kin t’aja’ an eyal k’al an pulik ok’lek ti 

Tam Pots’ots’, k’al pil i bichow expidh an onomtaláb xi yab kin odhna’ an 

labtomib u in beladhtal an bichow; 

XIV.- An dhuchadh t’ojláb xi kin t’aja’ an ataj eyaltaláb k’al pilchik i ataj xi yab 

abatnadh k’al i ok’lek, mulkunel k’anix k’al an t’ojnal, kwenel eyalchik, 

junkudhtaláb ataj exobintaláb xi in k’al an ok’lek, ataj exobintalab xi in k’al an 

atiklabchik u junkunel, tomix mulkunel ani ataj eyaltalabchik ti kwenchal Tam 

Pots’ots’,  pil i kwenchal, pil i pulik kwenchaláb. Tam pel i dhuchadh t’ojláb tin 

kwentaj an dhey tumin, al an úw yejental ka tejwa’medha an Lejkidh káw xi in 

binal an k’ij ka t’ajan axe’ xi t’ojláb, jita’ ne’est  kin bats’uw ani kin t’ojondha’, in 

bijil an t’ojnal ani jay a k’ichaj ne’ets ka t’ojondha ani ka koniat jun i úw xi ne’ets  

kin tejwa’medha’ jant’odha’ ti ne’ets ti pakunal an tumin, xi aniye yejental kin 

exla’ an bichow; 

XV.- An ts’ejkadh úw t’ojláb, junkudhtaláb k’al i t’ojláb, xi in beletnal an t’ojnal xi 

k’wjat ti al jun i junkudhtaláb, ani xi k’wajat ti t’ojnal ti abatnax, xi k’wajat punudh 

ábal pel i t’ojnal ti al an ataj eyaltaláb, antsana’ jaye an tolmixtaláb xi in binal an 

amuláb. 

In Taltal an ata’intaláb 

XVI.- In Taltal an ata’intaláb, matixtaláb , matixtaláb k’al i t’ojláb yejental kin 

ko’oy jun i onomtaláb lejkidh, tin kuentaj an t’ojláb xin t’ajal, in jalbil, in bijil an 

nujul, in bijil an ts’ejkom t’ojláb u jitakits pil i atiklab k’al xi ti t’ajnenek an tsalap 

t’ojláb, jayk’i’ u talel an t’ojláb ani jant’ini’ ne’ets ka tolmixin an k’wajilom. 

 

Onomtaláb tin kuentaj an matixtaláb k’al i tolmixtaláb, binomtaláb k’al i k’ij 

k’al an kwentem atikláb t’ojnal. 

XVII.- Tam pel i matixtaláb k’al i tolmixtaláb k’al i t’ojláb k’al i k’ij k’al i kwetem 

atikláb t’ojnal, an onomtaláb ti al axe’ tin kwentaj yejental kin ko’oy in bijil an 

t’ojláb, kin tejwamedha’ jale’ ti matiab an t’ojláb, jawa’ tam úw in palenchal aval 

kin ejtow kin matiy an t’ojláb ani ma jayk’i’ me’ets ka t’ojon. 

XVIII.- Alwa’ lejkidh an onomtaláb xi in k’al an t’ojláb xi ne’ets ka t’ajan k’al i 

dhey tumin, k’al i matidh tumin, tsejwalixtaláb k’al i tumin u pil i tsejwalixtaláb. 

Tal pel jun i matixtaláb u tsejwalixtaláb yejental kin tejwamedha jay u ulel, ju’taj 

ti tal, jayk’i’ ne’ets ka eyendha, kwenchal ani t’ojnalchik xi ne’ets kin t’ojondha 

an tumin, ani jant’ini an bichow ne’ets kin beletna’ an alwa pakulats k’al an 

tumin. 

Taltaláb tsu’tom t’ojláb 

XIX.- An onomtaláb xi in kwa’al an úw xi eyenenek abal kin tsu’uw in Taltal jun i 

t’ojláb, abal ka lejbayat an alwa’ eyendhaxtaláb k’al an dhey tumin k’al an 

kwenchalchik ani an bichow, xi kin t’aja’ an pulik tsu’tom, u max i an pulik 

tsu’tom ti Labtom u pilchik jita’ xi in t’ajal axe’ xi t’ojláb, antsana’ jaye an kaw xi 

in tejwamedhal tam kin t’aja’ jun i tsu’umtaláb; 

XX.- An dhuchadh t’ojláb xi in kwa’al an bichowchik, ataj eyaltalábchik ani an 

úw xi in olnal an t’ojláb xi t’ajnenek. Axe’ xi onomtaláb yejental ka 

tejwamedhanchat an bichow, ma ti laju bo’ a k’ichaj ti talabedhach an t’ojláb; 

Jay in jalbil, in yanel an tumin ani jak’i’ ti ne’ets ka eyan. 

XXI.- An onomtaláb k’al jay in jalbil ani kin tejwamedha’ ju’taj ti ne’ets ka eyan, 

jant’odha’ ti ne’ets ka eyan, in yanel, jant’odha’ ti ne’ets ka binaj, jant’odha’ ti 

ne’ets ka tsutat ani jant’odha’ ti ne’ets ka olnaj in ay an t’ojláb. Aniye yejental ka 

tejwa’medha in yanel an tumin batsudh k’al xi in jalbiyal i jolbinel, in ok’tal an 

tumin, expidh kin tejwamedha’ jita in bats’uwal an tumin in beletnal ani in 

eyendhal. 

Úw xi in tejwa’medhal jita in bats’uwal an tolmixtaláb. 

XXII.- An onomtaláb xi in tejwamedhal jita’ in bats’uwal jun i tolmixtaláb axi in 

kwentanal an bichowchik, an onomtaláb tin kwentaj in alwa’ an t’ojláb, in yanel 

an tumin, jant’odha’ ti ne’ets ka eyan ani jita’ xi ne’ets kin batsu’w axe’ xi 

tolmixtaláb. 

XXIII.- An onomtaláb tin kwentaj an pakulats k’al an tumin xi binadh k’al an 

eyalchik xi tejwa’medhach ti al axe’ xi lejkidh kaw, yejental ka itmedha tin oxchil 

a its; antsana’ jaye ka olna jant’odha ti ne’ets ka tsu’tat ani jita xi ne’ets kin 

bats’uw ani kin ta’ja’ an t’ojláb. 

XXIV.- An t’ojlabchik, kawchik xi in kwa’al an kwenchal tam Pots’ots’ tin 

kwetemtal ani k’al an Labtom tsabal. 

XXV.- An onomtaláb tin kwentaj an t’ojlab, pakulats ani patal jawa in kwa’al jun i 

onomtaláb xi kin tejwamedha’ ti al pilchik i tejwamedhom úw, tejwa’mwdhom 

kaw u pìlchik i tejwa’medhomtalab. In alwa’ an onomtaláb yejental kin 

tejwa’medha’ abal yab jita’ ne’ets kin tolmiy, dhubat ani jununul. 

Ts’ejkadh úw t’ojláb k’al an kwetem t’ojnal. 

 XXVI.- An t’ojlabchik, an tejwamedhomtaláb, an exobintaláb xi t’ajnenek tin 

kwentaj an dhey t’ojláb k’al an kwetemchik t’ojnal ju’taj an ataj eyaltalábchik in 

junkwal in t’ojlabil, ani 

XXVII.- In kawintal an exobintaláb ani konowixtláb xi t’ojchame an bichow 

t’ojondhach k’al pil i t’ojnal ani kwentalnadh k’al an ataj eyaltaláb. 

Dhey onomtaláb in k’alchik an bichow 

TSEJKADH KAW .- 20: Antsana’ jant’odha’ tin bijyal an tsejkadh kaw 18 ani 19 

xi al axe’ xi lejkidh kaw, an bichowchik yejental kin tejwa’medhanchi an 

atiklabchik, kidhat ani itmedhach, an onomtaláb xi teje’ ne’ets ki ona’: 

I.- An dhuchadh t’ojláb tin kwentaj an ja’ an wa’klomtaláb, in belil an itse, 

t’akomtaláb k’al i ja’, ts’ejkomtaláb k’al an k’amal, an t’ojláb tin kwentaj an 

wejlats, wejkaxtaláb k’al an kidhab ja’; nujumtalabchik, k’ak’nadh koytaláb, 

witslom ani patal jawa in yejenchal; an ts’ejkomtaláb, an wat’bomtaláb ani 

t’ojondhaxtaláb k’al an bichow ani t’ojlabchik abal ki luba an k’wajil ; an 

belaxtaláb k’al i alte’, an eyendhaxtaláb k’al an tsabal, antsana jayej an 

tolmixtaláb xi in binal an Labtom tsabal ani patal an tumin xi in kwa’al tin k’al, 

ani patal an úw xi in tejwamedhal i jalbixtaláb tin kwentaj i tsabal ani pilchik 

jant’o. 

II.-  An ts’ejkadh úw t’ojláb abal k’al an lubaxtaláb, ani an tsejkadh úw abal in 

lubaxtal an bichowchik, an t’ojlabchik xu t’ojnal ti tamub, ani an jalk’uxtaláb xi 

jaja’chik kin uluw; 

III.- An onomtaláb xi in kwa’al an tsalap abal an alamedhomtaláb k’al an tsabal, 

in alwa’ an tsabal, matixtalabchik k’al an tolilil pat’al, an dhey bel, ani patal an 

onomtaláb tin kwentaj an binomtaláb k’al i k’ij binadh k’al an eyal. 

IV._ In yanel an tumin batsudh xi in kalbiyal an jolbinel, dhaylats k’al i tumin, 

antsana’ jaye in bijil an kwentalom xi in batsuwal an tumin. 

V._ Jant’odha an bichow ne’ets kin ejtow ka t’ojon abal tam u ts’ejkab u bijyab 

ani u tsu’tab jun i t’ojláb, antsana’ jaye kin tejwamedha ani in tsalapil ti al jun i 

pulik tamkumtaláb. 

VI.- An tsu’umtaláb k’al an altelom, odhnetaláb k’al an altelom, lubaxtaláb k’al 

an bichow ani tolmixtaláb xi in kwa’al an bichow. 

An onomtaláb xi in kwa’al an pulik tamkuntaláb ti Tam Pots’ots.  

TSEJKADH KAW 21.- Jayetse jant’odha tin tejwa’medhal an tsejkadh kaw 18 

ani 19 ti al axe’ xi lejkidh kaw, an pulik tamkuntaláb ti Tam Pots’ots jeyental kin 

k’wajva tin k’ubak an bichow kidhat ani itmedhach patal an onomtaláb xi teje’ 

ne’ets ki tejwa’medha’; 

I.- An onomtaláb tin kwentaj an tumin xi biname a pilchik i bichow jant’odha ti 

bijyamal an Lejkidh kaw ti Tam Pots’ots, ju’taj tin ulal abal yejental ka itbedha u 

tam kin putuw ox a its’: kin olna in yanel an tumin xi ne’ets kin bats’uw an 

kwenel ti al jun i mulkuntaláb, an kwenel tsejkom talap úw, an tsejkom Lejkidh 

kaw xi etsey k’wajat ti t’ojnal ani patal an tsejkom lejkidh kaw xi in yanedhal an 

pulik tamkuntaláb ti Tam Pots’ots, antsana’ jaye ti ka tejwamej jant’odha’ ti 

ne’ets ka buk’uwat, a k’ichaj tam ne’ets ka eyan, jant’odha’ ti ne’ets ka tsu’tat an 

t’ojláb ani jita’ xi ne’ets kin bats’u’w ani kin taja’ an t’ojlab. 

II.- An tejwa’medhomtaláb k’al an alwataláb xi in kwa’al an tsejkom Lejkidh kaw 

max antsana’ kin uluw. 

III.- An dhuchadh úw ju’taj tu jilk’onal junudh an tse’kadh kaw k’al patal jawa’ xi 

tsu’tat ta k’ichaj; ani in alwa’ an takultaláb xi in t’ajal jun i ts’ejkom Lejkidh kaw; 

an tsalap abal ka ts’ejkaj jun i lekidh kaw, ts’ejkadh kaw, junkudh tsalap k’al an 

tumin, junkudh tsalap k’al an t’ojláb, junkudhtaláb ani t’ojláb xi junkudh bats’ume 

abal ka t’ojondha. 

IV.- An úw xi in dhayal an ts’ejkadh kaw. 

V.- An úw ju’taj tin punual in bijil patalchik an tsejkom Lejkidh kaw xu utel ti al 

jun i temkuntaláb. 

VI.- An úw ju’taj ti punudh in bijil patalchik an t’ojnal, antsana’ ejtil an úw xi in 

tejwamedhal in waltelom t’ojlabil  an  ts’ejkom Lejkidh kaw, kwentalomchik ani 

patalchik an kwenel ts’ejkom Lejkidh Kaw. 

VII.- An onomtaláb tin kwentaj an t’ojláb ani tsalap xu t’ojnal ti al an pulik 

tamkuntaláb, yejental kin tejwamedha a k’ichaj ani ora tam u t’ajnal jun i t’ojláb. 

VIII.- An úw xi in olnal an t’ojláb ani xi in olnal jay i tumin pakunenek abal kin 

tejwa’medha ti al an pulik tamkuntaláb ti tam Pots’ots, xi ne’ets kin ejtow kin 

tejwamedha ma laju bo’ a k’ichaj talbel tam talnekits an tsu’untaláb k’alchik i 

‘ojláb ti al an pulik tamkuntaláb ti Tam Pots’ots’. 

IX.- Tsejkantaláb kaw xi t’ajnenek ti al an pulik tamkuntaláb xi in o’knal an ok’lek 

ani an pulik tamkuntaláb xi in t’ajal ts’ejkom Lejkidh kawchik xi ets’ey k’wajat ti 

t’ojnal. 

X.- Patalchik jawa’ in tejwamedhal in kwetemchik Lejkidh kaw ani pilchik i t’ojláb 

xi jayetsej in tsu’tal. 

Onomtaláb xi in kwa’al an pulik ok’lek ti tam pots’ots’. 

TSEJKADH KAW .- 22: Antsana’ jant’odha’ tin tejwamedhal an tsejkadh kaw 

18 ai 19 ti al axe’ xi Lejkidh kaw, an pulik ok’lek ti tam pots’ots’ yejental kin 

tejwamedhanchi an bichow kidhat ani itmedhach an onomtaláb an onomtaláb xi 

teje ne’ets ki tejwamedha’: 

I.- An dhuchadh tsalap t’ojlab abal an lubaxtaláb, an t’ojlabchik xi ne’ets ka 

t’ojon ti al an tamub ani an itmedhaxtaláb xi ka t’ajchat. 

  II.- An onomtaláb k’al an bijláb xin batsuwal an tolmixtaláb xi in binal an ok’lek, 

antsana’ jaye an onomtaláb k’al an binomtaláb k’al an tumin, in yenel jant’odha 

ti ne ka binaj ani jita’ xi ne’ets kin batsuw axe’ xi tolmixtaláb. 

Onomtaláb xi in kwa’al an pulik wik’ax ti Tam Pots’ots’ 

TSEJKADH KAW 23. Antsana jaye jant’odha tin ulala n tsejkadh kaw 18 ani 19 

ti al axe xi lejkidh kaw an pulik wik’ax ti Tam Pots’ots’ yejental kin 

tejwamedhanchi an bichow kidhat ani itmedhach an onomtaláb xi teje’ ne’ets ki 

tejwa’medha’: 

I.- An úw xi in tejwamedhal jant’odha, ti pakun an tumin xi pidhan, xi yejental kin 

itmedha tam kin putuw ox a its, antsana jaye, jant’odha tu buk’wab, jun a k’ichaj 

ne’ets ka eyan, jant’odha ne’ets ka eyan ani an kuentalom xi ne’ets kin bats’uw 

ani kin t’aja’ an t’ojláb. 

II.- An tumin xi bats’udh tin kwentaj a axe xi wik’ax eyaltaláb ani xi in jalbiyal an 

jolbinelchik, in bijil jita’ xi in bats’uwal ani in t’ojondhal, ani jant’oj ta k’ichaj ne’ets 

ka eyan. 

III.- An úw xi eynenekits abal jun i wik’axtaláb expidh an úw xi yab alwa’ kin 

ts’uw an bichow u max an wik’ax yab in le’ ka tejwa’medhanchat in uwil. 

Onomtaláb tin kwentaj an mulkunelom xi in le’ ti eyal. 

TSEJKADH KAW 24.- Pel in uchbil an mulkunelom xi in le’ ti eyal xi punudh ti 

Tam Pots’ts’, antsana’ jaye pilchik i mulkunelom xi punudh ti Tam Pots’ots’, kin 

tejwamedhanchi an bichow kidhat ani itmedhach an onomtaláb xi teje’ ne’ets ki 

tejwa’medha’ 

I.- An úw ani ts’ejkantaláb abal pel jun i Lejkidh mulkunel a xi exladh abal ka 

t’ojon. 

II.- Jita jats an Ok’lomechik, an bijláb, an t’ojláb xi in t’ajal axe xi mulkunel. 

III.- An úw axi in tejwa’dhal an t’ojnalchik ti al jun i mulkunel, an t’ojnal xi in 

bats’uwal jun i jalbixtaláb k’al in t’ojlabil, an úw xi in tejwa’medhaljay in atalchik 

patal an t’ojnal ta its’ tin kwenta an bel, tsa’bixtaláb ti al pil i bichow ani in k’otbil 

in wal itmedhach; 

IV.- An onomtaláb xu tejwa’mel ti al an úw xi in olnal i t’ojláb xi in t’ajal an 

mulkunel k’al pilchik i t’ojnal tin kwenta i ts’aynel, matixtaláb k’al i t’ojláb, 

matixtaláb k’al i alwataláb ani pilchik jant’oj ju’taj tu eynal in tuminal an bichow. 

V.- An tejwa’medhomúw k’al patal an eyextalábxi in kwa’al an mulkunel xi 

ts’a’yame  k’al in tuminal an bichow. 

VI.- An onomtaláb xi in kwa’al an úw ani dhayach úw tin kwenta i tsu’uxtaláb xi 

in t’ajal an kwentalom k’al an tumin ti al an bichow. 

VII.- An onomtaláb xi in kwa’al an úw tin kwentaj i tsejkantaláb, junkudh tsalap 

ani tsejkadh kaw úw xu dhaynal tam ka t’ajan jun i mulkuntaláb, abal ka eyan an 

tumin xi in binal an bichow. 

VIII.- An onomtal’ab k’al an tumin yejental kin tejwa’medha’, ju’taj ti ne’ets ka 

eyan an tumin, jant’odha’ ti ne’ets ka eyan, in yanel, jant’odha ti ne’ets ka 

buk’wat, jita’ ne’ets kin tsu’uw ani onomtaláb tin kwentaj an pakulats k’al an 

dhey tumin 

IX.- An onomtaláb k’al jita in bats’uwal an tolmixtaláb k’al jawa’ in t’ojnal, tam in 

jalbil tal ti al in tuminal an bichow. 

X.- An onomtaláb xi kin bina’ ti al an Ataj Takultaláb k’al eyal ti Tam Pots’ots’, 

tana jaye kin tejwa’medha’ in yanel an tumin xi in bats’umal, jant’odha tin 

buk’umal, jant’odha ani ti jay a k’icha ti eyan, antsana’ jaye kin tejwamedha’ i 

ts’ejwalixtaláb xi in batsumal k’al pilchik i atikláb xi jayetse pel i dhey tumin. An 

met’axtaláb ani tsu’uxtaláb xi ka t’ajchin an mulkunelchik xi in le’ ti eyal, yejental 

kin tejwamedha’ tam tanlekits an ts’u’umtaláb k’al an tumin. 

XI.- An úw tsalap t’ojlab k’al i tolmixtaláb xi in t’ajalchik k’al pilchik i atikláb, tam 

u eynal in tuminal an bichow, ani 

XII.- An úw tsalap t’ojláb jutaj tin jalbiyalchik in t’ojnalil. 

Onomtalàb tin kuwntaj an uchbidh t’ojláb 

TS’EJKADH KAW 25.- Jayetse jant’odha’ tin tejwa’medhal an ts’ejkadh kaw 18 

til al axe’ xi lejkidh kaw, an uchbidh t’ojnalchik yejental kin tejwa’medhanchiy an  

bichow itmedhach patal an onomtaláb xi in tejwa’medhal, patal an dhey tumin xi 

in batsumal, jant’odha’ ti pakuwat, jant’odha’ ani ti jan a k’ichaj ti t’ojondha, jita’ 

xi ne’ets kin batsúw an tumin ani kin t’ojondha’. 

 

TSABCHIL PEJACH 

Jant’odha’ ti ne’ets ka tejwa’medha an onomtaláb 

In uchbil an junkudhtaláb abal kin bina’ an bolidhtaláb 

 

TS’EJKADH KAW.- 26.- An Cegaip ne’ets kin bina‘ i bolidhtaláb kaw abal an 

alimtaláb k’al an onomtaláb jant’odha‘ tin olnal an ts’ejkadh kawchik 18, 19, 20, 

21, 22, 23, 24 ani 25 ti al axe xi lejkidh kaw, abal dhubat ka elan, ka eyan ani ka 

exlaj k’al an bichow ani kin tejwa’medha‘  i alwa‘ t’ojláb, dhubat, chubax ani i 

junultaláb. Aniye ne’ets ka junkudh t’ojon k’al an pulik dhayom ùw ti Tam 

Pots’ots. 

TS’EJAKADH KAW 27.- An onomtaláb xi ka tejwa’medha yejental kin ko’oy i 

‚uwchik. An tejwa’medhomtaláb yejental ka itmedha junil ta its‘. An t’ojnalchik 

yejental kin tejwa’medha‘ ti al an tsalpadh pat’al jawa‘ in ulal an ts’ekadh 

kawchik 19, 20, 21, 22, 23, 24 ani 25 ti al axe‘ xi lejkidh kaw. 

Tejwa’medhomtaláb k’al an onomtaláb ti al an tsalpadh pat’al. 

Tam an onomtaláb yaba‘ ejtowab ka tejwa’medha tin yanel kom lej pulik, ne’ets 

ka ejtowat ka tejwa’medhanchat expidh in bijil in ok’tal u in tujtal an kaw, ani kin 

olna‘ ju’taj ti k’wajat dhayach an úw xi k’wajat tin tejwa’medhal, jita‘ in beletnal, ti 

al jun i tejwa’medhom úw pat’al. 

Tolmixtaláb k’al an konox 

TS’EJKADH KAW 28.- An kwenel ataj kwentalom k’al an onomtaláb ne’ets kin 

tolminchiy jita‘ kin yejenchiy kin tso’obna‘ jant’odha‘ ti ne’ets kin ela‘ an 

onomtaláb jant’ini‘  tin olnal an ts’ejkadh kawchik 19, 20, 21, 22, 23, 24 ani 25 til 

al axe‘ xi lejkidh kaw ani tam antsana‘  ka koniat in kwa’al in uchbil an t’ojnal kin 

tejwa’medha an úw. 

Pel in uchbil an t’ojnal kin ko’oy jun i onom tsalpadh pat’al. 

TSEJKADH KAW 29.- An kwenel kwentalom k’al an onomtaláb dhayomtaláb 

k’al i dhuchláb, ataj kwentalom k’al i t’ojnal yejental kin tsu’uw ti al in tuminal 

abal kin ts’a’iy jun i tsalpadh pat’al abal kin tejwa’medhanchiy an bichow an 

onomtaláb jant’odha‘ tin bijyal an tsejkadh kawchik  18. 19, 20, 21, 22, 23, 24 

ani 25 ti al axe‘ xi lejkidh kaw.  An bichowchik xi yab kin ejtow kin tejwa’medha 

an onomtaláb k’al axe‘ xi pat’al, yejental kin k’wajba‘ ti al an wi’leb tin t’ojlabil 

ju’taj an bichow kin tsu’uw abal tejwa’medhach an ùw. 

An Cegaip ne’ets kin olna‘ ani kin tolminchiy an t’ojnalchik abal kin putuw axe‘ xi 

kaw. 

TS’EJKADH KAW 30.- An t’ojnalchik yejental kin olchiy an Cegaip, jant’odha‘ ti 

ne’ets kin t’aja‘ abal kin tejwa’medha‘ an onomtaláb. Tam an onomtaláb yab 

tejwa’medhach ti al an bichow, an Cegaip ne’ets kin towna‘ an t’ojnal ani max 

kin tsinej ats’a‘,  ne’ets kin punchiy in jalbil jant’ini‘ tin bijyal axe‘ xi lejkidh kaw. 

An t’ojnalchik yejental kin olna‘ dhuchadh ti al an Cegaip, ta its‘, jita‘ in 

kwentanal an onomtaláb an úw xi in bats’umal ju’taj tu t’ajchinal jun i 

konoxtaláb, jant’odha‘ ti ne’ets ani jant’oj tam kaw in wichbamal. 

TSEJKADH KAW 31.- An bichowchik yejental kin tejwa’medha‘, óx a k’ichaj 

ok’xidh tam ne’ets ka tsu’tat jun ani ka ts’ejkaj jun i tsalap kaw tin kwentaj an 

lejkidh kaw u kawchik abal ka alwa‘ t’ojon an ataj eyaltalabchik. 

Expidh an junkudh tsalap u an kwentalom k’al an ataj eyaltaláb ne’ets kin ejtow 

kin tejwa’medha‘  an onomtaláb, expidh yaba‘ ne’ets kin ejtow kin tejwa’medha‘ 

an onomtaláb xi ne’ets an ataj eyaltaláb. Yaba‘ ejtowab ka tsinkaj an onomtaláb 

ma laju akak a k’ichaj ma tam ti tujey an junkudh tsalap kaw k’al axe‘ tin 

kwentaj. 

BO’CHIL OK’NADH KAW 

JAWA‘ TAM ONOMTALÁB YAB NE’ETS KA EJTOWAT KA TEJWA’MEDHA 

K’A’AL PEJACH 

AN ONOMTALAB XI BELETNADHXi in walkal axe‘ xi lejkidh kaw. 

TS’EJKADH KAW 32.- Abal ka ejtowat ka tejwa’medha an onomtaláb xi in 

kwa’al an t’ojnal ne’ets ka jilk’on beletnadh jant’odha‘ tin bijyal axe‘ xi lejkidh 

kaw. 

An jolbinel úw, ja’its an onomtaláb xi yaba’ ne’ets ka ejtowat ka tejwa’medha 

kom pel i úw xi beletnadh. 

TS’EJKADH KAW 33.- U uluwab abal pel jun i úw xi beletnadh anits jant’odha’ 

tin bijyal axe’ xi lejkidh kaw, antsana’ jaye jant’odha’ kin uluw an kwentalom k’al 

an onomtaláb. 

Yab ne’ets ka ejtowat ka uluwat abal pel jun i beletnadh úw an mulkunel xi in le‘ 

ti eyal kom in bats’umal i dhey tumin. 

An ts’ejkadh kawchik xi kin kwetem ts’ejka’chik an dhey t’ojnal abal kin tsina‘ jun 

i úw ani abal yab kin tejwa’medha‘, ne’ets ka jek’omnaj k’al axe‘ xi lejkidh kaw 

ani ne’ets ka ejtowat ka tejwa’medhanchat an bichow. 

An uchbidhchik yaba‘ ne’ets kin ejtow kin tsinkanchiy jun i úw an bichow max 

pel i úw xi yaba‘ beletnadh. 

Jant’oj in yejenchal jun i úw abal ka ejtowat ka dhayan beletnadh 

TS’EJKADH KAW 34.- Abal jun i úw ka exlaj abal pel jun i beletnadh úw 

yejental kin ko’oy: 

I.- Ju’taj ti k’wajat dhayach; 

II.- An ts’ejkadh kaw xi in ulal abal i beletnadh úw. 

III.- An úw ani in at juntal yanel úw xi u dhaynal. 

IV.- An úw xi in tejwa’medhal jay a k’ichaj ne’ets ka ko’yat dhayach ani, 

V.- Jita’ tam atikláb in kwentalnal an beletnaxtaláb k’al an úw. 

Jant’odha an beletnadh úw ne’ets ti odhnax 

TS’EJKADH KAW 35.- Abal ka ejtowat ka exlaj an úw abal beletnadh, yejental 

ka t’ajchin jun i tsu’uxtaláb abal ka tejwa’mej  max chubax ne’ets kin 

tejwa’medha‘ jun i kaw xi ne’ets kin odhna‘ an bichow. Axe‘ xi tsu’uxtaláb ne’ets 

ka ejtowat ka t’ajan tam: 

I.- Tam an beletnaxtaláb k’al an ùw ani in bijil k’wajat exladh ti al axe‘ xi lejkidh 

kaw. 

II.- Tam an tejwa’medhomtaláb k’al an onomtaláb ne’ets kin ejtow kin odhna‘ an 

bichow ani 

III.- Tam an odhnaxtaláb xi ne’ets kin t’aja‘ an tejwa’medhomtaláb wat’adh pulik 

ani in wat’enchal jawa‘ in konial an bichow. 

Jant’odha tam an úw yab ne’est ka ko’yat beletnadh 

TS’EJKADH KAW  36.- An onomtaláb yab ne’ets ka ejtowat ka tsinkaj tam nixe‘ 

xi kaw in olnal in walkadhtalabil an atiklabchik, antsana‘ jant’oddha‘ tin bijyal an 

lejkidh kaw ti Lab Tom ani pilchik i bichow. 

Jay  a k’ichaj ne’ets ka dhayan an onomtaláb axi beletnadh  

TS’EJAKADH KAW 37.- An kwentalomchik k’al an dhayomtalab k’al an úw xi 

beletnadh, ne’ets kin ejtow kin dhayal ma: 

I.- Tse‘ i tamub tam pel i onomtaláb xi in ko¡kom an eyalchik ti al i bichowil u 

max i an pulik junkudh eyalchik ti Tam Pots’ots’. 

II.- Buk tamub tam pel jun i onomtaláb xi in ko’kom an dhey t’ojnal antsana‘ 

jant’odha‘ tin bijyal axe‘ xi lejkidh kaw ani, 

III.- Tam pel jun i onomtaláb  xi bijidh abal an beletnaxtaláb k’al an bijláb nujnel 

ani pilchik in bijil i nujnel, a k’ichaj abal ka dhayan axe’ xi onomtaláb ja’its 

jant’odha‘ tin bijyal an lejkidh kaw k’al axe‘ tin kwentaj. 

TS’EJKADH KAW 38.- An bichowchik ne’ets kin ejtow kin konoy i k’ij abal kin 

owmedha a k’ichaj abal kin dhaya‘ jun i beletnadh úw jayetsek’ij jant’odha tin 

bijyal an ts’ejkadh kaw xi talelej i tsu’tal ani expidh jun i kalel. Awil kin 

tejwa’medha‘ jale‘ tin le‘ ka owmedhanchat a k’ichaj ani abal kin dhaya‘ nixe‘ xi 

onomtaláb. Abal ka ts’ejkan axe‘ xi kaw, yejental ka itmedha an junkudh kaw 

jant’odha‘ tin bijyal an ts’ejkadh kaw 34, antsana‘ jaye an kaw xi in tejwa’medhal 

an ts’ejkadh kaw 35, tsablomchik inkidh ti al axe‘ xi lejkidh kaw. 

TS’JKADH  KAW  39.- Tam an Cegaip   kin tejwa’medha  abal an onomtaláb  

xi beletnadh  awil  kin  exlá  an bichow , ama yaba’ in putundhamal an k’ij xi  

pidhnenek , an kwentalom  k’al axe  xi beletnadh  onomtaláb  ne’ets  ka k’wajiy  

nixandh abal kin pidha’  an dhayach  onomtaláb   jitats  kin konoy 

TSEJKADH  KAW  40.- Tam an bichow  kin tso’obna abal pel jun  i  beletnadh 

onomtaláb , expidh pel in  kwentaj an belom  úw  max kin le’na’ kin 

tejwa’medha’ , antsana’   jant’odha’ tin bijyal axe’ xi lejkidh  kaw. 

  Jant’odha’  ti  ne’ets  ka exlaj  abal  pel  jun  I onomtaláb  xi beletnadh. 

 TS’EJKADH KAW  41.- An  eyalchik  ne’ets kin  ejtow   kin  ulúw  abal an 

onomtaláb  pel  xi beletnadh , tan   an onomtaláb  in tejwa’medhal: 

 I.-  Tam an onomtaláb ka exlaj  k’al  an bichow  ani  kin odhona’  in abatnaxtal 

tin  puwel  an  bichow,              in  ejatal , in  lubachtal ani in beletnaxtalabil  an 

atiklabchik, tam  pel  jun i  onomtaláb  xi ne’ets  kin  odhna’  patal an  k’wajilom 

, an pulik  dhey  tsalap xi in k’al  an bichow , tam in tank’wiyal , 

mulkantalábchik  ani  i  tsejkadh  tsalap  kawchik jant’odha’  tin  bijyal  an 

lejkidh  kaw  tin bichowil ani k’e’at  i lejkidh káw; 

II.-  Tam  pel jun i onomtaláb xi  kin  ulúw an  pulik  bichow abal pel jun  i 

onomtaláb   xi beletnadh ani  antsana’ ti  lejkidh  k’al   an pulik  eyal   ti lab 

tom; 

III. Tam an onomtaláb  ne’ets  kin  odhna’  an  t’ojláb   tin  kwentaj  an  

beletnaxtaláb, i  alimtaláb  k’al i  jolbintaláb , tsejkantaláb ,  k’al  i  jolbintaláb, 

alimtaláb ani ts’ejkantaláb  k’al  i  jolbintaláb ,  penaxtaláb k’al  i  tumin  ani 

t’ojlábchik   k’al  I  lejkidh  kaw, expidh  awil xi uludh  k’al axe xi lejkidh káw. 

IV.- Tam pel  jun i  úw  xi yabaye in  lejkiyal  jay a  k’ichaj ne’ets  ka k’wajiy  an 

wik’nel  ti al an wik’axte ,   expidh  jawa’  in walkal ka  tejwa’mej   axe’ xi  

lejkidh kaw.  

V.- Tam pel jun   i onomtaláb  xi in kwentalnal    i bijlábchik  k’al  i nujnel ani  i 

tsejkantalábchik  k’al axe xi  in  bats’umal  an uchbidhchik  abal pel  jun  i 

beletnadh onomtaláb; 

VI.- Tam pel   jun i  onomtaláb  xi ne’ets  kin  tolmiy  i  atiklabchik   abal  k’alej  

ebál  k’al i   t’ojláb xi  kidháb    ani ne’ets  kin odhna’  in juntal  k’wajilom; 

VII.-Tam pel  jun  i onomtaláb  xi uludh k’al jun  lejkidh kaw abal beletnadh. 

TS’EJKADH  KAW 42.- Patal  an onomtaláb  yejental  ka mulkuwat  xi exladh  

abal  pel  jun  i  onomtaláb  xi   beletnadh,  axe’   xi  onomtaláb  yejetal  ka  

itmedha  tam  kin putuw  jun a its’  axe’  xi mulkunel  úw  yejental  ka 

dhuchanchat  a k’ichaj tam  ti bijyat  abal  pel  jun i  beletnadh onomtaláb,   ka  

dhuchanchat  jaye  jita’  jats an kwentalom , jay  a k’ichaj ne’ets  ka  ko’yat   

beletnadh ,  ku dhuchanchat  jale’ ti dhayach  ti beletnadh onomtaláb ,  ani  

tam yejental,  in puwel  an úw  xi exládh  abal  pel  beletnadh.Axe’ xi mulkudh 

úw  onomtaláb ,  awil ka tejwa’medhanchat  an bichow. 

 TS’EJADH  KAW  43.- An  kwentalomchik  k’al an ataj  eyaltaláb ne’ets   kin 

taja’ ti kwentaj an beletnadh  onomtaláb   antsana’  jant’odha’  tin bijyal axe’  xi 

lejkidh  kaw . An  CEGAIP  ne’ets   kin ejtow kin  tsu’uw  an onomtaláb xi 

beletnadh  abal: 

I.- Kin  tsejka’  ti   beletmadh úw 

II.- Kin  tsejka’   ti beletnadh  úw  tam talelits  in k’ichajil  ti beletnadh . 

III.-Kin bina’ in k’ij abal  ka owmedhanchat  a k’ichaj xi beletnadh úw. 

VI.- Kin bina’ an k’ij  k’al jitakits in koniamal  an onomtaláb,  expidh  tam  a  

axe‘ xi onomtaláb in putundhamalits  in k’ichajil  ti beletnadh, ani; 

V.-Kin  ts’ejka  an  odhomtaláb  kaw xi ka nen chin  jant’odha  tin bijyal  axe’ xi  

lejkidh kaw . 

TSABCHIL  PEJACH 

In beletnaxtalabil an bijlabchik 

TS’EJKADH  KAW 44.-  An bichowchik  dhey  t’ojnalchik  ani pilchik i  t’ojnal , 

yejental kin dhaya’  patal an onomtaláb   xi bijidh abal pelchik  in k’al  in bijlabil  

an atiklabchik , axe’ xi  úw  yab  awil jitakin exla’, ani  yab ne’ets  ka ejtowat ka 

pidhan  jita’  kin konoy,  expidh  tam an dhabal  k’al  an bijlab  kin bina’  i  k’ij,  

u   pilak  jita  kin konoy  axe’  xi  úw  abal kin k’aninchiy  in  in ejetal pilchik I 

atikláb, u  max i  jant’odha   tin bijyal  an TS’EJKADH  KAW  53 ti al  axe’ xi 

lejkidh kaw. 

TS’EJKADH  KAW  45.-  An kwentalomchik k’al  an onomtaláb  bijidh  abal kin 

bats’uw  an konoxtaláb , jun tamkudh  k’al an kwentalom  k’al an dhayom úw  

ti tam pots’ots’,  ne’ets  kin uluwchik abal ka dhayan  k’anidh  ani beletnadh  

an onomtaláb xi kin ko’oy  an bijlábchik . 

TS’EJKADH  KAW 46.- Ni jun i  atikláb  yaba’  k’wajat  nixadh abal  kin biana’  

i onomtaláb  xi n’ets  kin t’aja’ ka k’e’atna , ka odhnaj ,  ka odh  bijchin  in bijil  

ani in iniktal . 

TS’EJKADH  KAW 47.-  An pakdha’  dhayomtalab  k’al an úw  xi in kwa’al an 

bijlabchik,  yental ka eyan  expidh tan lej bijidh  ani abal ka eyan  k’al  xi  ti  

ts’ejkaj . An kwentalomchik   k’al axe’ xi  úw , expidh ne’ets  kin  ejtow   kin 

t’ojondha’  axe’ xi  bijlab úw , bijidh jant’odha’  ti ne’ets  ka eyan.  

In  uchbil   an dhey t’ojnalchik abal  kin tejwa’medha’   an onomtaláb  xi in 

kwa’al   an bijlab . 

An beletnaxtaláb ,an beldhaxtaláb,  an itmedhaxtaláb, ani beletanxtaláb  k’al 

an bijlabchik yejental  ka t’ajan   jant’odha’  ti bijyamej. An dhey  t’ojnalchik  xi 

bijidh ti kwentalom   k’al  axe’   xi onomtalábchik, k’wajat  uchbidh abal  kin 

dhaya’  k’al  I beletnaxtalab  patal an onomtaláb  xi kin  t’ojondha’. 

Max kin palk’a  in uchbil  ti belom  k’al axe’ xi uwchik, ne’ets  ka jolbin 

jant’odha’  tin bijyal an lejkidh kaw. 

 

OXCHIL   PEJACH 

An  t’ojláb  abal k’al   an  beletnaxtaláb  k’al   an  bijláb. 

Lejkidh  yejenchixtaláb. 

TS’EJKADH  KAW  48.- Abal  ka t’ojondha’  an beletnaxtaláb  k’al an bijlab  

an konox yejental  kin tejwa’medha’  k’al i  lejkidhtaláb  jawa’  in konial. 

TS’EJKADH  KAW 49.-  An  kwentalom  k’al   an   dhayomtaláb  k’al an 

onomtaláb  ti Tam  Pots’ots’  ani an kwetalomchik  k’al an dhey  onomtaláb , 

ne’ets  kin ko’oychik  i  walkadhtaláb  abal  k’al an atiklábchik kin ejtow  kin 

t’aja   ti kwentaj  jant’odha  ti ne’ets  ka  eyan  an bijlábchik,  abal kin  tso’obna’ 

: 

I.-An bijlábchik  xi in kwa’alchik   an eyalchik ,  kin aynanchi  ti   eynal  ti  ebal  

k’al  xi  ti  koniame. 

II.-An  bijlábchik    yab ka eyan  k’al pilchik jant’oj   u ka pidhan an bichow u 

pilchik  I atikláb,  tam  an dhabal  k’al an bijláb  yabá  in binamal  i  k’ij ,  abal 

ka eyan  k’al   pil   jant’o  ti yaba’  koniamej  ani. 

III.-  Tam an bijláb dhayamej   k’al an uchbidh  ani in wat’emchamal an k’ij   

jant’odha’  ti koniamej. 

Tam jalpinenek   an onomtaláb 

TS’EJKADH  KAW 50.-  Ni jun  i uchbidh  ne¡ets kin ejtow  kin konchiy an 

atiklabchik   i onomtaláb  xi kin jalpinchiy  kin eyendha’  k’al  pil jant’o j   k’al  xi  

yaba’  ja’   ti  koniamej. 

 

T’ojláb abal  ka beletnaj  an bijlabchik 

TS’EJKADH  KAW 51.- An kwentalomchik  k’al an onomtaláb yejental   kin 

bats’uw  ani kin  aynanchiy,  patalchik a konoxtaláb  xi  in t’ajal  an atiklábchik  

abal kin   t’aja’, i tsab ts’ejkantaláb,   jalkuxtaláb , tsab tsu’uxtaláb  dhayaxtaláb  

k’al an beletnadh úw  u kin  pakuw   we’   u tin yanel  an  bijláb. Patal an 

konoxtaláb  xi yaba’ kin tok’tsiy  yejental  kin  olchi  dhuchadh  an  CEGAIP , 

abal axe’ kin  tejwa’medhanchiy  an eyalchik , jale’ ti yaba’  ne’ets  ka ejtowat 

ka  tejwa’medhanchat  jawa’  in konialchik. Max  kin tsu’uw  abal an konox in 

kwa’al  i  chubaxtaláb  tam ne’ets  kin bina’  i  k’ij  abal  ka tejwa’medha  jawa’  

koniab. 

Jalbintalab  abal ka tejwa’medha  an bijlabchik 

   TS’EJKADH  KAW 52.- An   t’ojnalchik  xi uchbidh  k’al axe’   xi  lejkidh kaw   

yaba’ ne’ets kin ejtow  kin nujuw ,  kin binaxna’,  kin tejwa’madha’ u kin buk’uw  

an bijlabchik   xi in kwa’al  tin k’ubak  ani in t’ojondhal ,  expidh  tam  wa’ats  

jun  I dhuchadh   úw  ju’taj  an dhabal  k’al an bijláb  in binal i  k’ij  ka 

tejwa’medha  . An atiklabchik in kwa’al  i walkadhtaláb  kin exla’ a k’ichaj ,  an 

bichow  xi  in bats’uwal  an onomtaláb ,  a ni ka tejwa’medhanchat  jale ti aban 

in bijil  ti al pil i  bichow  ani  yaba’ tin bichowil. 

 

Jant’odh tam ne’ets   ka ejtowat  ka tejwa’medha an bijlabchik 

TS’EJKADH  KAW 53.- Yaba’ yegental  an dhabal  k’al an bijláb  kin bina‘  i  

k’ij  tam: 

I.-Tam an onomtalán k’al  an  bijláb  lej  yejental abal  k’al jun  i  tsu’uxtaláb  

k’al an ilalix,  matixtaláb  k’al  i  ilalixtaláb  u conoxtaláb  k’al i  ilalixtaláb ani 

yab ka ejtowat  ka konchin i k’ij  an dhabal bijláb  kom   k’wja’t  jolbidh  o max i  

yaul. 

II.- Tam an onomtaláb le’nab   abal ka t’ajan  jun  i  ajixtaláb  k’al  jun  

k’wajilom  ,  k’al i  t’ojláb xi yejenchiydh  ani  bijidh  k’al  axe’   xi lejkidh  kaw  

expidh   tam an bijláb  ne’ets   ka eyan  k’al xi   tu le’nab ka  eyendha  ani  

yaba’  k’alchik   an konowix ; 

III.-  Tam an onomtaláb  yejencháb  k’al  jun    i  ataj  eyaltaláb  ani le’nab    ka 

eyendha    abal  ka alwa’  t’ojon  axe’  xi ataj  eyaltaláb . 

IV.- Tam an onomtalab  le’nab  ti al an pulik uchbidhtaláb; 

V.-Tam an onomtaláb  le’nab   abal k’al  jun y matixtaláb  k’al i  tolmixtaláb  k’al 

pilchik  i  ataj eyaltalabchik. Tam   axe’ ne’ets  ka ejtowat  ka binaj  tamka 

punchin  in  jalbil  k’al  an CEGAIP   ani ka jalbiyat,  ani  expidh ne’ets   ka 

eyan   jant’odha  tin biyal   an junkudh  dhuchadh  kaw. Tam  exbanenekakits,  

an matix  k’al axe’  xi  onomtalab,  yejental   kin wichba‘  an  bijlabchik  kom 

expidh lej   we’   ti matinchame  abal kin  eyendha’,  ani. 

VI.- Ti  al pilchik  i  kaw  jant’odha  ti   kin uluw axe’   xi lejkidh kaw . 

 

In  jalbil  an beletnaxtalab  k’al an bijlab 

TS’EJKADH  KAW 54.- An t’ojláb abal  ka   beletna an  bijláb   yab in kwa’al   

in jalbil   

TS’EJKADH  KAW 55.- Patal an kwentalomchik  k’al an bijláb  yejental   kin 

olna‘   ti al an CEGAIP  jayetse k’ij  ta it’s,  yejental  kin olchiy  an 

itmedhaxtaláb   k’al an dhayomtaláb   k’al  an bijlab  xi  in  ko’bitsyal .  

Jayetsek’ij , yejental  kin   aliy  i  tsalap  abal  kin  beletna‘   a dhayomtaláb    

k’al  jun  bijláb k’alchik  i  ik’ladhbachik‘    ab,    i  t’a’iltaláb  k’al  an  ataj  u 

pilchik   i  yajchiktaláb , ani tam  ka kaldha an bijláb   tam  yab  binadh  i  k’ij   

ka tsinat eyan ,  u ka odha  k’al  jun  in yauts i tsalpadh  pat’al.      

TS’EJKADH KAW 56.- An atiklabehik xi kin yejenchi, ani kin tejwamedha’ ju’taj 

ti tal, ne’ets kin ejtow kin konoy an bijlabchik. An uchbidh in kwa’al laju a k’ichaj 

abal kin uluw max in kwa’al u ibaj an onomtalál xu conchinal. An uchbidh 

yejental kin bina’ an onomtaláb xu conchinal yab kin wat’enchiy ma lajo a 

k’ichaj, ajidh ma tam tin bats´uw an konoxtaláb k’al an ónomtaláb. Tam an bijlab  

yab k’wajat ti al an ataj eyaltaláb  ju’taj tu aliyab, an conox k’al axe’ onomtalab 

bijláb ne’ets kin ejtow kin konoy i tolmixtaláb ti alan CEGAIP. 

 

Tsab ts’ejkadhtaláb k’alan bijláb  

 

TS’EJKADH KAW 57.- An atiklabchik, xi kin tejwa’medha’ ju’taj ti talchik, ne’ets 

kin ejtow kin konoy abal ka tsab ts’ejkanchat in bijil ti al an dhayomtaláb k’al an 

úw tin bichowil. Abal ka ts’ejkanchat axe’ xi konoxtaláb, an atikláb yejental kin 

olna’ an kaw xi in yejenchal ka ts’ejkanchat, ani kin tejwa’medha’ max awil, jun i 

úw xi in lejkiyal an tsab ts’ejkantaláb. An uchbidh expidh in kwa’al jun inik bo’ a 

k’ichaj ma tin bats’umal an konoxtaláb, abal kin tsab ts’ejka’ an bijláb xu 

konchinal. U kin tejwa’medha’ jale’ ti yab  ne’ets kin ejtow kin t’aja axe xi 

konoxtaláb. Jawakits tam ts’ej kantaláb kin ko’oy, yejental kin tso’obliy an konox 

expidh yab kin wat’enchiy ma lajo a k’ichaj. 

 
AKAKCHIL OK’NADH KÁW 

 
WALKADHTALÁB TI AL AN DHEY ONOMTALÁB 

 
K’A’AL PEJACH 

An Kwentalomchik k’al an dhey onomtaláb 
 

TS’EJKADH KAW 58.- An kwentalomchik k’al an ataj eyaltalabchik, k’al jun i 

junkudh ts’ejkadh tsalap, u pil jant’odh, yejental ka tejwa’medha ti al an pulik 

onom uw  ti tam pots’ots’, ne’ets kin tejwa’medha’ an kwentalomchik k’al an 

dhey onomtaláb, u chbidhchik abal kin bats’uw ani kin ats’a’ an konoxtaláb k’al 

an walkadhtaláb k’al an onomtaláb, antsana jaye’ patal an konoxtaláb xi ka 

t’ajan tin kwentaj an beletnax taláb k’al an bijlabchik. 

 

TS’EJKADH KAW 59.- An kwentalomchik k’al an dhey onomtaláb, ne’ets kin 

ko’oy in kwetem tuminal, in k’ima’ abal ka alwa’ t’ojom jant’o tha’ tin bijyal axe’ xi 

lejkidh kaw. 

TS’EJKADH KAW 60.- An kwentalomchik k’al an dhey onomtaláb, ne’ets kin 

ko’oy I junkudh t’ojláb ets’ey tin ba’, jant’otha’ tin bijyal an pulik ataj thayomtal 

k’al an uw ti tam pots’ots’ ani jant’odha’ tin bijyal axe’ xi lejkidh kaw, tin kwentaj 

an CEGAIP, ani k’al an lejkidh kawchik ani junkudh talabchik ti al an ataj 

eyaltaláb ju’taj ti ko’yab.  

In t’ojlabilchik an Kwentalomchik k’al an dhey onomtaláb 

 

TS’EJKADH KAW 61.- An kwentalomchik k’al an dhey onomtaláb, ne’ets kin 

t’aja’ an t’ojlab xi teje’ ne’ets ki tejwa’medha’: 

 

I.-Kin bats’uw ani kin tse’ejka’ patal an konoxtaláb tin kwentaj an walkadhtaláb 

k’al an dhey onomtaláb ani an t’ojláb tin kwentaj an beletnaxtaláb k’al an bijláb. 

II.-Kin tejwa’medha, jun tamkudh k’al an ataj eyaltalabchik an onomtaláb xi in 

ulal an ts’ejkadh kawchik 18,19,20,21,22,23 ani 24 ti al axe’ xi lejkidh kaw. 

III.-Kin t’ojondha’, kin ts’ejka’, kin dhaya’ ani kin beletna onomtaláb xi exladh 

abal pel xi beletnadh, jun tamkudh k’al an ataj eyaltalabchik ju’taj ti ko’yab 

dhayach. 

IV.-Kin olchiy an kwentalom k’al an onomtaláb, jawa’ tam onomtaláb exladh 

abal beletnadh, abal axe kin ts’ejka’ tan yejental; 

V.- Kin tejwa’medha tin patal an ataj eyaltalabchik ju’taj tin bajwal in uchbil, an 

itmedhaxtaláb k’al an onomtaláb jant’odha’ tin bijyal axe’ xi lejkidh kaw. 

VI.- Kin olchiy ani kin tolminchiy an atiklabchik, jant’odha’ tu ts’ejkab ani ju’taj tu 

odhab an konox dhuchadh úw abal k’al jun i onomtaláb. 

VII.-Kin aynanchiy an konoxtaláb ma kin putundha’, abal kin ejtow kin bina’ ani 

kin tejwamedha dhubat jun i tok’tsixtaláb k’al an konoxtaláb. 

VIII.- Kin tejwa’medha an exobintaláb an itmedhomtaláb k’al an t’ojnalchik xi 

ne’ets kin kwentalna’ abal kin bats’uw ani kin tok’tsiy jun i konoxtaláb. 

IX.-kin t’ojondha’ ani kin itmedhata its’ in yanel an konoxtaláb xi bats’udh, 

tok’tsixtalabchik, in jalbil an to’jláb xi in t’ajal, ani. 

X.-Xi in yejenchal abal kin dhubat t’ojondha’ an walkadhtaláb abal k’al an 

onomtaláb ani an beletnaxtaláb k’al patal an bijlabchik, antsana’ jant’odha’ tin 

bijyal axe’ xi lejkidh kaw. 

TS’EJKADH KAW 62.- An mulkudh talabchik k’an an atikláb xi in le’ ti eyal ani 

an junkudhtalabchik tam pots’ost’lom, yejental kin ko’oy jun I tejwa’ 

medhomtaláb k’al an onomtaláb, abal kin putuw in uchbil kin tejwa’ medha in 

t’ojlabil, ok’nadh k’al jun I atikláb xi ne’ets kin ejtow kin bina’ an onomtaláb. 

TS’EJKADH KAW 63.- An kwentalomchik k’al an onomtaláb, ne’ets kin bela’ an 

junkudh tsalap, onomtaláb ta its’, xi kin konoy an kwentalom k’al an onomtaláb 

u max i an CEGAIP.  

 
TSABCHIL  PEJACH 

An Kwentalomchik k’al an onomtaláb 
 

T’ojlabil an Kwentalomchik k’al an onomtaláb 
 

TS’EJKADH KAW 64.-Ti al jun i ataj eyal talab ne’ets ka inkiyat jun i kwentalom 

k’al an onomtaláb xi ne’ets kin ko’oy an t’ojláb ti:  

 

I.-Kin tejwa’medha an tsalab kaw ju’taj tin olnal abal an onomtaláb bijidh 

beletnadh; 

II.-Kin t’aja’ i t’ojlabchik xi yejental ti al an ataj eyaltalabchik ju’taj ti bijidh, abal 

kin putuw in t’ojlabil xi jilchinenek. 

III.-Kin tsu’uw tin puwel an ataj eyaltaláb xi bijchinenek, an t’ojláb xi in uluwal an 

CEGAIP, an pulik kwentalom k’al an dhayomtaláb k’al an úw ti tam pots’ots’, ani 

an kwentalomchik k’al an ataj eyaltalabchik, k’al tin ebal ka putundha an tsalap 

jant’odha’ tin bijyal axe’ xi lejkidh kaw.      

IV.-Kin wat’bal an t’ojláb xu t’ojnal ti tamub abal ka alwa’medha an tajaxtaláb, xi 

in tejwa’medhal an kwentalomchik k’al an onomtaláb, ani kin tsu’uw max alwa’ ti 

t’ojnenek an atiklabchik xi in kwentalnal axe’ xi t’ojláb, ani. 

V.-Kin ts’ejka  jun i tejwa’medhom uw t’ojláb ti tamub xi ataj eyaltalabchik 

yejental kin bina’ ti al  an CEGAIP, ju’taj a axe’ kin tsu’uw abal u eynal a axe’ xi 

lejkidh kaw. 

Junkudhtaláb k’al an Kwentalomchik k’al an onomtaláb 

TS’EJKADH KAW 65.- An Kwentalomchik k’al an onomtaláb ne’ets ka k’wajiy 

junkudh k’al: 

 

 I.-K’al jun i ok’lomej xi ju’ta ti al an ataj eyaltaláb ja’its xi in ok’nal an t’ojláb. 

II.-Jun i tolmix ok’lomej xi ne’ets ka bijyat k’al an ok’lomej xi in kwentalnal an 

ataj eyaltaláb. 

III.-Jun i dhuchlomej xi jayetse ne’ets ka bijyat k’al an ok’lomej xi in kwentalnal 

an pulik ataj eyaltaláb. 

IV.-An ok’lomejchik k’al an kwentalom k’al an dhey onomtaláb uchbidh xi 

k’wajat ti al an ataj eyaltaláb, ani 

V.-An kwentalom k’al an tumin  ti al an ataj eyaltaláb. 

 

TS’EJKADH KAW 66.- An kwentalom k’al an onomtaláb in yejenchal abal ka 

t’ojon patal in tolmiwal, ani ne’ets kin ts’ejka jun i tsaláb tam patalchik kin dhaya’ 

in k’ubal. An oklomej ne’ets kin ejtow kin tsab dhaya in k’ubal tam wa’ats jun i 

jununultaláb k’al an dhayaxtaláb k’alchik in kubal. 

 
OXCHIL  PEJACH 

Jant’odha ti ne’ets ka binaj jun i onomtaláb 
 

In Jalbil abal kit pidhan jun i onomtaláb 
 

TS’EJKADH KAW 67.-An alimtalab k’al jun i onomtaláb yab in kwa’al in jalbil. 

Tam ne’ets ka k’ot’biyat tam an kwentalomchik ne’ets kin konoy in jalbil: 

 

I.-In jalbil an eyendhanel xi eyan, jant’odha in jalbil ti al an ataj nujumtaláb. 

II.-In jalbil abal ka aban, ani 

III.-An lejkidhtaláb k’alchik I úw, tam ka wat’ey, jant’odha’ tin bijyal axe’ xi lejkidh 

kaw. 

Tam an conox in ne’dhal patal an eyendhanel abal ka wat’banchat an 

onomtaláb, tam axe’ yab ne’ets kin ko’oy in jalbil. 

Jant’oj ne’ets kin ko’oy a konox uw abal ka koniat jun i onom talab. 

TS’EJKADH KAW 68.-An atiklabchik xi kin le’na’ jun i onomtaláb yejental kin 

tejwa’medha’ jun i dhuchadh konox úw kwetem ts’ejkadh, u max i xi ts’ejkadhits 

abal ka t’uchiat  xi in binal an CEGAIP. An dhuchadh conox úw yejental kin 

ko’oy: 

 

I.- In kidhat bijil, ju’taj tu k’wajil. 

II.- Kin tejwa’medha an onomtaláb xi in konial. 

III.- An kawchik xi kin t’aja abal ka dhubat elan an onomtaláb xi in konial. 

IV.-Jant’odha tin le’ ka pidhan an onomtaláb. 

 

Dhuchadh konoxtaláb úw ti al an tsalpadh pat’al. 

 

TS’EJKADH KAW 69.- Jayetse, an atiklabchik xi antsana’ kin le’na’, ne’ets kin 

ejtow kin aba’ jun i dhuchadh konox úw ti al jun i tsalpadh pat’al, xi an ataj 

eyaltalabchik kin tejwa’medha’ in ultal. 

Axe’ xi konoxtaláb yejental kin ko’oy patal an kaw jant’odha’ tin bijyamal an 

tsejkadh kaw xi talele ti jalunchal. 

 

An ataj eyaltalabchik yejental kin ko’oy patal an yejenchixtaláb abal kin aba’ ani 

kin batsuw, an dhuchadh úw konoxtaláb, an tok’tsixtaláb xi ka uldhanchat ti al 

an tsalpadh pat’al. 

 

       Jant’oj ne’ets ka konchin an konoxchik  

 

TS’EJKADH KAW 70.- An kwentalom k’al an dhey onomtaláb ne’ets kin olchiy 

junil an konox, dhuchadh, ti ox a kichaj abal kin tso’obliy max in yejenchal kin 

kidhbay, kin tsab ts’ejka’ an konoxtaláb. 

Ets’ey an kwentalom k’al an onomtaláb ne’ets kin tolminchiy abal ka alwa’ 

ts’ejkan an dhuchadh úw konoxtaláb abal ka tejwa’mej an alwa’ t’ojlab tin 

kwentaj an walkadhtaláb k’al an dhey onomtaláb.  

 

     Olchixtaláb abal an konoxchik k’al jun i onomtaláb. 

TS’EJKADH KAW 71.- Abal yaba’ kin tok’tsiy an dhuchadh úw ti al an 

kwentalom k’al an onomtaláb, axe’ lejental kin olchiy an konoxchik ju’taj ti ne’ets 

kin aba’ axe xi úw. 

 
Ts’ejwalixtaláb k’al an dhuchadh úw konoxtaláb abal ka koniat jun i dhey 

onomtaláb. 
 

TS’EJKADH KAW 72.-Ma ni ju’taj ne’ets ka koniat jun i ts’ejwalixtaláb abal ka 

bina’ jun i dhey onomtaláb. 

Ti jay a k’ichaj ne’ets ka binaj an onomtaláb. 

 

TS’EJKADH KAW 73.- An kwentalom k’al an onomtaláb ja’its xi bijidh abal kin 

aliy an káw xu koniab ani kin bina’ an onomtaláb ma ti laju a k’ichaj, ani ne’ets 

kin ejtow kin punchiy junake laju a k’ichaj tam kin ko’oy i yejenchixtaláb, expidh 

yejen tal kin olchiy an konox. 

tan yaba’ ka elan an onomtaláb xu koniab, an kwentalom k’al an dhey 

onomtaláb, yejental kin olchiy an konox jayetsek’ij ma ti lajuchil a k’ichaj. 

 

TS’EJKADH KAW 74.-Tam an konoxtaláb yaba’ kin ko’oy jun i alwa’ tok’ 

tsixtaláb, ne’ets ka ejtowat ka odha an káw ti al an CEGAIP. 

 
Tujtal an chubaxtaláb  

 
TS’EJKADH KAW 75.-Max in wat’enchits laju chil a k’ichaj ti t’ajame an 

konoxtaláb k’al an onomtaláb, an kwentalom k’al an dhey onomtaláb yab in 

tok’tsiyal an konoxtaláb, ne’ets ka t’ajchin in t’ujtal an chubaxtaláb, ani an 

kwentalom ne’ets ka nixan abal kin bina’ an onomtaláb alk’idh, ne’ets ka pidhan 

expidh lajo a k’ichaj abal kin bina’ an onomtaláb, max pel i beletnadh onomtaláb 

tam yaba’ ne’ets ka t’ajchin i tsapláb. 

In uchbil an t’ojnal xi uchbidh 

 
TS’EJKADH KAW 76.- An kwentalomchik k’al an dhey onomtaláb ti al jun i ataj 

eyaltaláb uchbidh abal kin bina’ i úw xi in ko’kom tin uchbil. Max yaba k’wajat ti 

al in uchbil,a kwentalom yejental kin tejwa’medha jale’ ti yab  k’wajat u jale’ ti 

k’ibnenek an onomtaláb xu Koniab. 

An uchbiltaláb k’al an walkadhtaláb ne’ets ka t’ajan tam an konox in kwa’al tin 

k’ubal tin k’ubak in k’ot’bil jawa’ in konial u max i tam in t’ajal jun i alimtaláb ju’taj 

ti k’wajat axe’ xi onomtaláb xi in konial. Tam an onomtaláb xu koniab k’wajatits 

abal ka tsu’tat, ne’ets ka olchat an konox k’al jun i dhuchadh úw, an jolat ju’taj ti 

ne’ets kin ela’ ani jant’ini’ tin ne’ets kin ejtow kin yanedha’ u kin ela’ axe’ xi 

onomtaláb. Tam pidhnenekits an onomtalál an konox, ne’ets kin ts’o’may jun i 

úw ju’taj tin tejwa’medhal abal in bats’uwits an onomtaláb. 

TS’EJKADH KAW 77.-Tam an kwentalom yaba’ kin ela’ an onomtaláb xu 

koniab, an CEGAIP ne’ets kin uluw abal ka aliyat axe’ xi onomtaláb, kin olna 

tam k’ibenek axe’ u max yaba’ jayk’I wa’tsinenek axe’ xi onomtaláb, ani kin 

odha’ an kaw max wat’enek jun i jolbintalab. 

TS’EJKADH KAW 78.- An kwentalomchik k’al an t’ojláb ne’ets kin ejtow kin 

bina’ an úw xi in ko’yal an onomtaláb xi beletnadh, expidh tam an úw ka ejtowat 

ka tixk’anchat an kaw xi k’anidh. 

TS’EJKADH KAW 79.-Tam an onomtaláb xu koniab yaba’ k’wajat ti al an 

dhayomtalabil an kwentalom k’al an dhey onomtaláb, axe’ yejental kin aba’ an 

dhuchadh úw konoxtaláb k’al an kwentalom k’al an onomtalab abal axe’ kin aliy 

an onomtaláb xu koniab ti al an ataj eyaltaláb xi bijidh. Max yaba’ ka elan, axe’ 

xi kwentalom yejental kin olchiy an CEGAIP abal kin ts’ejka axe’ xi kaw. 

TS’EJKADH KAW 80.-Patal an dhuchadh úw konoxtoláb k’al in tok’tsiwal, pel 

in k’al an bichow, expidh tampel i beletnadh konoxtaláb tana’ yaba’ awil kin exla’ 

an bichow. An ataj eyaltalabchik yejental kin itmedha’ ta its’ an onomtaláb tin  

kwentaj an konoxtalabchik xi in batsumal, an tok’tsixtaláb xi in abamal ani an 

onomtaláb xi in binamal, yejental kin olchiy k’al jun i dhuchadh úw an CEGAIP.   

BUKCHIL OK’NADH KAW 
 
AN JUNKUDHTALÁB  EYALTALÁB ABAL AN EXLOMTALÁB K’AL AN 
OLCHIXTALÁB  K’AL AN DHEY ONOMTALAB TI TAM POTS’OTS’ 

 
K’A’AL PEJACH 

tejwamedhomtaláb 
  
An CEGAIP 

 

TS’EJKADH KAW 81.- An junkudhtaláb eyaltaláb abal an exlomtaláb, jaits in 

iniktal an uchbidhtaláb, tejwa’medhomtaláb ani alimtaláb, tin kwentaj an 

walkadhtaláb k’al an alimtaláb k’al an dhey onomtaláb ti Tam Pots’ots’; axe’ pel 

i kwetem ataj eyaltaláb antsana’ ti ulala n Lejkidh kaw ti Tam Pots’ots’, 

An CEGAIP ne’ets kin kwetem eyendha in tuminal, ani ne’ets kin olchiy an pulik 

eyal ti Tam Pots’ots’ an tumin xi ne’ets ka eyan ti tamub, abal a axe’ ka odhaj tin 

al an pakulats xi in kwa’al an Tam Pots’ots’. 

 

TSEJKSDH KAW 82.- An CEGAIP in kwa’al ti t’ojlabil kin t’aja ka k’ak’na’ axe’ 

xi lejkidh kaw. In kawintal jaits xi yejental kin t’aja’ ani patalchik an t’ojnal 

yejental kin ka’k’na’ . 

 

TS’EJKADH KAW 83.- An CEGAIP. Jun tamkudh k’al in ok’lomej, ne’ets kin 

tejwamedha in t’ojlabil xi in t’ajamal ti jun i tamib tam kin bajuw a its’ octubre, 

axe xi tejwa’medhomtaláb ne’ets kin tejwa’medhanchi an pulik tamkuntaláb ti 

Tam Pots’ots’, jeyetsekij ne’ets ka olchin jant’oj in k’ibchalej in t’ojlabil. 

Tam antsana’ kin uluw an pulik tamkudhtaláb an kwentalomchik k’al an 

CEGAIP, antsana’ jant’dha’ tin bijyal an lejkidh kaw ti Tam Pots’ots’, yejental ka 

utey ti al an pulik  tamkuntaláb ti Tam Pots’ots’ aval kin tejwa’medha’ in t’ojlabil 

ani patal jawa’ ka konchin. An tejwa’medhomtaláb ne’ets kin ejtow kin t’ajachik ti 

jun mudhel u kwetem, jant’odhaits ti kin konoy an pulik tamkunel ti Tam 

Pots’ots’, ani yejental kin t’ajachik jun kalel ti tamub. Axe’ xi tejwa’medhomtaláb 

ne’ets kin exla’ an bichow. 

In t’ojlabil an CEGAIP  

 

TS’EJKADH KAW 84.- An CEGAIP ne’ets ka t’ojon jun tamkudh k’al in yanel 

jant’odha’ tin bijyal in kwetem ts’ejkadh kawintal. Patal in t’ojlabil ne’ets ka exlaj 

aval pel i dhey onomtaláb. Ne’ets kin ko’oy an t’ojlab xi teje’ ne’ets ki olna’: 

 

I.- Kin olna olna’  ani kin t’aja’ ka k’ak’naj patal an kaw xi in tejwa’medhal axe’ xe 

lejkidh kaw; 

II.- kin bats’uw ani kin ts’ejka’ patal an konowixtaláb xi kin t’aja’ an atiklabchik ti 

al jun I ataj eyaltaláb. 

III.- kin ts’ejka jun i kaw ju’taj an kwentalomchik k’al an onomtaláb kin ejtow kin 

dhaya’ kin t’ojondha an onomtaláb xi exladh abal pel xi beletnadh. 

IV.- kin exla’ ani  kin  ts’ejka tam wa’ats jun i odhomtaláb k’al an kaw tin kwentaj 

an belomtaláb k’al an bijláb. 

V.- Kin t’aja’ jun I t’ojlab abal ka alwa’ t’ojon an pulik ataj dhayomtaláb kal an úw 

ti Tam Pots’ots’, ju’taj ti ne’ets kin tolmiy abal kin ejtow kin dhaya’ patal an úw xi 

biyal ani xi k’wajat dhayach ti al an ataj eyaltalaabchik. Antsana’ jaye, an úw xi 

beletnadh ani pel in k’al an bichow kom pel i biyal úw. 

VI.- Kin uluw jant’odha’ ti ne’ets kin t’ojondha’, kin beletna’ ani kin dhaya’ an 

bijlabchik abal kin k’aniy an t’ojnalchik xu belom. 

VII.- Ka tolmixin abal ka ts’ejkaj I lejkidh kawchik abal ka alwa’medha’ an t’ojláb 

k’al axe’ tin kuentaj; 

VIII.- Kin olchiy ani kin tolminchiy an atiklabchik abal ki eyendha an 

walkadhtaláb xi in tejwa’medhal axe’ xi lejkidh kaw. 

IX._ Kin ts’ejka’ ani kin kuk’uw I exobintaláb kin puwedhanchij in wit’omtal an 

t’ojlabchik abal ka t’ojondha axe’ xi lejkidh kaw. 

X.- Ka junkudh t’ojon ka an pulik ataj eyaltaláb  k’al an dhey onomtaláb ti Lab 

Tom, ani k’al pilchik i ataj eyaltaláb xi jayetsej in t’ojlabil; 

XI.- Ka junkudh t’ojon k’al an t’ojnalchik abal ka lejkin an kaw xi teje’ in olnal 

axe’ xi lejkidh kaw, widhom ani dhubat k’al i t’ojlabchik ani  i junkudh kawchik; 

XII.- Ka tolmixin abal an pulik eyalchik ka t’ojon k’al i tajaxtaláb  ani 

te’wamedhanchi an bichow jant’odha ti eynal an dhey tumin; 

XIII.- Kin tejwa’medha’ an t’ojlab abal ka tejwa’mej jun i junkudh kaw, antsana’ 

jaye an walkadhtaláb abal an otseltaláb ti al jun i pulik tamkuntaláb  ti Tam 

Pots’ots ani ti bichow,  kin tolminchiy ka utey an atiklabchik ti k’al  axe’chik xi 

t’ojláb; 

XIV.- Kin bats’uw ani kin tsu’uw patal an tejwa’medhomtaláb xu ulel ta its’ ani 

abadh k’al an ataj eyaltalábchik, an batsk’uxtaláb k’al an dhuchadh úw 

konoxtaláb tin kwentaj an dhey onomtaláb xi in batsumalchik; 

XV.- Kin ts’ejka’ I lejkidh kawchik abal kin alwa’medha’ in kwetem t’ojlabil. 

XVL.- kin t’ojondha patal an t’ojnalchik ti al in t’ojlabilchik; 

XVII.- Kin ts’ejka’ an dhuchadh tejwa’medhomtaláb ti tamub abal kin 

tejwamedha ti al an pulik mulkuntaláb ti Tam Pots’ots’; 

XVIII.- Kin ts’ejka’ an dhuchadh úw ju’taj in tejwamedhal jay I tumin ne’ets kin 

eyendha’ ti tamub, axe’ ne’ets ka abchin an ok’lek ti Tam Pots’ots’; Kin 

t’ojondha’ patal an t’ojnalchik  ani patal an t’ojnalchik ani patal an eyestaláb xi in 

kwa’al an CEGAIP. 

XIX.- Kin k’wanchiy in jalbil an t’ojnalchik xi yab alwa’ ka t’ojon jant’odha’ tin 

bijyal axe’ xi lejkidh kaw. 

XX.- Kin ucha’ an pulik mulkuntaláb ti Tam Pots’ots, an ts’ejkantaláb xi yejental 

ka t’ajchin an ataj Dhayomtaláb k’al an úw, abal kin junuw k’al i k’ayumtaláb 

abal ka eyan k’al an CEGAIP. 

XXI.- Kin konchiy an ataj tamkuntaláb ti Tam Pots’ots’, ka tixk’anchyat in yanel 

an jolbintaláb k’al i tumin an mulkunelchik xi in le’ ti eyal; 

XXII.- Kin konchiy an pulik tsu’tom k’al an t’ojláb ti Tam Pots’ots’, kin t’aja’ ka 

konchin an tumin an t’ojnalchik xi kin palk’a jun i kaw ti al in t’ojlabil, 

XXIII.- Kin t’aja’ i mulkuntalábchik ti tamub abal kin tsu’uw ani kin ts’ejka’, in 

puwel ani in k’aknabil axe xi lejkidh kaw. 

XXIV.- Kin tsu’uw ani kin t’aja’ ka t’ojondha an tsejkadh kawchik 18, 19, 

20,21,22,23,24 ani 25 ti al axe’ xi lejkidh kaw, tin kwentaj an onomtaláb xi 

yejental ka tejwamedha. 

XXV.- Kin tejwa’medha’ an exobintaláb an i’tmedhomtaláb k’alchik an t’ojnal xi 

ne’ets kin kwentalna’ kin bats’uw an dhuchadh úw konoxtaláb  tin kwentaj an  

onomtaláb, an dhayomtaláb k’al an bijláb, an dhayomtaláb k’al i úw; kin t’aja’ i 

t’ojlabchik k’al I buk’ultaláb ani exobintaláb; kin t’aja’ i junkudhtaláb t’ojláb kál 

pilchik i ataj eyaltaláb abal ka alwa’medha’ i9n t’ojlabil jant’odha tin bijyal axe’ xi 

lejkidh kaw. 

XXVI.- Kin ts’ejka i dhuchlabchik ju’taj ka tejwa’mej jawa’ xi ne’ets ka ayna abal 

ka t’ajan patal xi in ulal axe’ xi lejkidh kaw ani an CEGAIP. 

XXVII.- Kin tejwa’medha’ ti al an ataj exobintalabchik an walkadhtaláb xi wa’ats 

abal an exlomtaláb k’al an dhey onomtaláb ani an k’aknaxtaláb k’al an 

belomtaláb k’al an bijláb ani 

XXVIII.-Ma jawakits xi in ulal axe’ xi lejkidh kaw, in kwetem ts’ejkantalabil ani pil 

i k’e’at I lejkidh ts’ejkantaláb. 

 
TS’EJKADH KAW 85.- Pel in t’ojlabil an ok’lome k’al an CEGAIP. 

 

I.- Kin ko’oy i lejkidh uchbidhtaláb ti al an CEGAIP. 

II.- Kin beldha’ ani kin t’ojondha an CEGAIP, k’al I lejkidh chubax t’ojlab ani 

patal jawa’ kin yejenchi. 

III.- Kin ne’dha’ dhubat k’al an pulik ok’lek ti Tam Pots’ots’ in yanel an tumin xi 

pakudh  ti al an CEGAIP, abal ka junkuwat k’al xi pakunenek tin puwel an Tam 

Pots’ots’ 

IV.- Kin tsu’uw ka alwa eyan an tumin xi pidhach an CEGAIP, ani ti Tam 

Pots’ots’ ti oxchik a its’ jay in bats’uwal ani jay in pakumal. 

V.- Ka jun kawinchik, k’al in dhuchlomejil an Ok’lek, an junkudh t’ojlab xi 

yejental k’al an pulik ataj ayaltalab k’al an onomtaláb ti Lab Tom Pots’ots’ ani 

pilchik i  uchbidh xi yejental abal ka alwa’ t’ojon an CEGAIP. 

VI.- Kin t’aja abal kin aynanchiy ti mulkunal an kwentalomchik ti al axe’ xi ataj 

eyaltaláb. 

VII.- Kin tsu’uw ka t’aja’ an junkudh tsalap xi bijnenek k’al an kwentalomchik k’al 

axe’ xi ataj eyaltaláb. 

VIII.- Kin tejwa’medha an dhuchaadh úw t’ojláb xi in t’ajamal an CEGAIP ti al an 

pulik tamkuntaláb ti Tam Pots’ts’. 

IX.- Ani xi pilchik kin tejwa’medha’ axe xi kaw u an kwentalomchik. 

TS’EJKADH KAW 86.- An t’ojnalchik xi k’wajat ti CEGAI, ne’ets ka t’ojon 

jant’odha tin bijyal an lejkidh kaw ti Tam Pots’ots’. Patalchik xi ka t’ojon teje’ 

ne’ets ka k’wajiy tsu’udh k’al i lejkidhtaláb. 

 

 
TSABCHIL PEJACH 

In junkudhtalabil an CEGAIP 
 
Junkudhtalabil an CEGAIP 

 

TS’EJKADH KAW 87.- An junkudhtaláb eyaltalab abal an exlomtalab k’al an 

olchixtaláb k’al an dhey onomtaláb, ne’ets ka junkuwat k’al ox I ok’ox kwentalom 

ani ox i pulik ok’ox kwentalom. 

An pulik mulkuntaláb ti Tam Pots’ots’ tam in kwa’al wat’adh ts’ejel in yanel 

ne’ets kin takuy jita ne’ets ti ok’lomej ti tsabchik I tamub, xi tsabchik ne’ets ka 

ejtowat ka punuat expidh junil . k’al jun I ok’ox kwentalom ne’ets ka wa’tsin jun i 

pulik ok’ox kwentalom xi ne’ets kin tolminchiy an ok’ox kwentalom tam yaba’ 

kwajat tin t’ojlabil. Tam kin palk’a yanil tin t’ojlabil, tam ne’ets ka jalk’uyaath k’al 

an pulik ok’ox kwentalom; tam an pulik ok’ox kwentalom in palk’al in t’ojlabil tam 

ne’ets ka aliyat pil jant’odha tin bijyal an pulik lejkidh kaw ti Tam Pots’ots’ ani 

axe xi lejkidh kaw. 

An ok’ox kwentalom ani an pulik ok’ox kwentalomchik , ne’ets ka t’ajchin an 

belkaxtaláb kaw k’al an pulik mulkuntaláb ti Tam Pots’ots. 

TS’EJKADH KAW 88.- An takultabáb kál an ok’ox kwentalomchik ne’ets ka 

t’ajan k’al an pulik tamkuntaláb ti Tam Pots’ots’, axe’ ne’ets kin tso’obliy an 

bichow jun inik laju a k’ichaj tam ne’ets  ka t’ajan an takultaláb, neéts ka 

tejwamedha jun i kanixtaláb, ne’ets ka tejwa’medha’ jun i kanixtaláb abal ka 

punun jitakits kin le’na’ kin t’aja’ ti ok’ox kwentalom. 

An pulik tamkuntaláb jaits xi ne’ets kin uluw jant’odha ti ne’ets ka t’ajan an 

takultaláb. 

TS’EJKADH KAW 89.- Abal jun kin t’aja ti ok’ox kwentalom yejental: 

I.- Pel  Tam Pots’ots’lib. 

II.- Xi yab jayk’I’ ijkanenek k’al jun I jolbintaláb. 

III.- Kin ko’oy jun inik laju tamub putudh ta ka t’ajan an takultaláb 

IV.- Kin ko’oy talabedhach jun I exobintaláb k’al I úw, t’ojnenek ox tamub k’al 

axe xi exobintaláb. 

V.- Xi yab jayk’I in t’ajamal ti ok’lek , dhuchlomej k’al an ok’lek, tsejkom k’al an 

jolbintaláb ti Tam Pots’ots’, senador, diputado, eyal ti bichowil u ok’lomej k’al jun 

I mulkunel xi in le’ ti eyal u mulkunel k’al jun I belkaxtaláb ti al an tamub tam 

ne’ets ka t’ajan an takultaláb . 

VI.- Kin ko’oy tsab tamub ti k’wajil ti Tam Pots’ots’ tam ka t’ajan an takultaláb. 

TS’EJKADH KAW 90.- An ok’ox kwentalomchik ne’ets ka t’ojon tse’ tamub ani 

expidh ne’ets ka ejtowat ka jalk’uyat tam kin palk’a jun I kaw ti Tam Pots’ots’ ani 

an lejkidh kaw xi in kwentalnal an t’ojnalchik ti Tam Pots’ots ani an bichowchik. 

In t’ojlabil an ok’ox kwentalom pel patal a k’ichaj , yab ne’ets kin ejtow kin ko’oy 

pil I t’ojlab, expidh jawa’ xi in ulal an ts’ejkadh kaw 132 ti al an lejkidh kaw Tam 

Pots’ots’. 

OXCHIL PEJACH 

Tin kwentaj an pulik dhayomtaláb kál an úw ti Tam Pots’ots’. 

TS’EJKADH KAW 91.- An pulik dhayomtalab k’al an úw ti Tam Pots’ots’, pel in 

puwel an CEGAIP, jaits an kwentalom k’al an t’ojlab abal an dhayomtaláb k’al 

an úw onomtaláb xi in kwa’al an ataj eyaltalábchik, antsana’ jaye kin ts’eka I 

tsalap abal ka alwa t’ojon an beletnaxtaláb k’al an úw ti al an kwentalomchik k’al 

an dhey onomtaláb ti bichow. 

TS’EJKADH KAW 92.- An pulik ataj dhayomtaláb k’al an úw ti Tam Pots’ots’ 

ne’ets ka t’ojon abal ka tolmixin k’al an alwa’ t’ojláb ti ti al an kwentalomchik k’al 

an dhey onomtaláb ti bichowil, ani antsana ka  t’ojon patal an kaw xi in ulal axe’ 

xi lejkidh kaw. 

TS’EJKADH KAW 93.- An uwchik xi eyan ti al in t’ojlabil an eyalchik, ne’ets ka 

exlaj abal pel i úw xi k’wajat ti ts’ejkanal. 

TS’EJKADH KAW 94.- An dhey onomtaláb xi k’wajat ti ts’ejkanal, yab ne’ets ka 

ejtowat ka tsinka, ka odhna, ka puwedha, ba tsab ts’ejka u ka kotiat k’ulchik xi 

tana u t’ojnal, expidh max wa’ats jun I k’ij xi binadh k’al I lejkintaláb. 

TS’EJKADH KAW .- 95.- An uwchik ne’ets ka dhayan ma laju I tamub, xi ne’ets 

ka ejtowath ka tsu’tat ma tam an kwentalom k’al an onomtaláb jun tamkudh k’al 

an CEGAIP, ne’ets ka tixk’a u ne’ets ka dhayan ti al an pulik ataj dhayomtaláb 

k’al an biyal úw ti Tam Pots’ots’. 

An biyal úwchik ne’ets ka tsab k’ot’biyat ti al an tsalpadh pat’al ta in lej úwil 

taxk’amedhakits. 

TS’EJKADH KAW 96.- Ti al an dhayomtaláb k’al an biyal úw , ne’ets ka dhayan 

I uwchik xi in kwa’lits laju I tamub ti ts’ejkame ani yabats in kwa’al  in exbadh. 

Max an uw in kwa’lej in alwa’ abal u eynalej ani max yabaye in putumal laju i 

tamub, yejental ka kwajiy dhayacha ti al an dhayomtaláb xi u tsu’tabye. 

TS’EJKADH KAW 97.- Tin kwentaj an onomtaláb an uwchik xi in junkwal an 

biyal dhayomtaláb, yabats ne’ets ka eyan. An t’ojnalchik xi kin odhna’ jun i úw 

ani yaba binadh i k’ij ne’ets ka jalbiyat antsana’ jant’odha tin bijyal an lejkidh 

kaw. 

TSE’CHIL PEJACH 

Odhomtaláb k’al an kaw ti al an CEGAIP. 

Jant’odha tu odhab jun i kaw al an CEGAIP. 

TS’EJKADH KAW 98.- An atiklab xi yab ka le’naj ka pidhan jun I onomtaláb, u 

max an onomtaláb xi pidhan yab bijyat, u yab ja’ xi in konoy, owedha abal ka 

pidhan, lej jalbidh, ne’ets kin ejtow kin odha’ an kaw ti CEGAIP. 

Tam pel i beletnadh  bijlab ani odhomtalab k’al an kaw  awits, tam an t’ojnal kin 

bina’  an úw yab ejtidh, u tam an t’ojnal yaba kin le’ne’ kin itmedha an bijlab u 

kin beletna an úw. 

K’wajbaxtalab k’al an odhomtaláb k’al an kaw. 

TS’EJKADH KAW 99.- Abal ka k’wajba jun i odhomtaláb k’al an kaw yejental 

abal yabaye wat’enek laju bo a k’ichaj ti wat’enek an pojkaxtaláb xi in t’ajamal 

an kwentalom k’al an onomtaláb. 

Tam pel jun i atiklab xu k’wajil ow tin puwel an Tam Pots’ots’ ne’ets kin ejtow kin 

aba’ jun i dhuchadh odhom kaw k’al jun In k’ot’bil ti al an CEGAIP ma tin 

kwenchal ju’taj tu k’wajil. In k’ichajil ne’ets ka t’ajchin ti kwentaj an k’ichaj tam ti 

aban ti al correo. 

An dhuchadh úw konoxtaláb tin kwentaj an beletnaxtaláb k’al an bijlab u an 

walkadhtaláb k’al an dhey onomtaláb, xi yab ka ts’ejka ti al an k’ij xi in ulal an 

ts’ejkadh kaw 56,57,73 ani 75 ti al axe’ xi lejkidh kaw, ne’ets ka jilk’on ts’ejkadh 

abal an konox kin ejtow kin t’aja’ jun i odhomtalab k’al an kaw talbel jawakits ta 

k’ichaj, a axe’ ne’ets ka uchan k’al an CEGAIP abal kin bina’ alkidh an 

onomtaláb xi k’anchinenek. 

Jant’odha’ ti ne’ets ka ejtowat ka odha jun i kaw 

TS’EJKADH KAW 100.- An  odhomtalab k’al an kaw yejental ka ts’ejkaj 

dhuchadh ani yejental kin ko’oy: 

I.- In bijil xi in odhal an kaw 

II.- ju’taj tu k’wajil abal ka tok’tsinchat an odhomtaláb 

III.- Kin tejwamedha dhuchadh an tsalap abal jale’ tin odhal an kaw ani kin bujil 

an t’ojnal xi in odhanchal an kaw. 

IV.- Kin kwanchiy a k’ichaj, its’ ani ani tamub an dhuchlab. 

V.- An t’ajnel xi wat’enek  ani jaxtam ti odhab an kaw; 

VI.- In ts’o’maxtal jita xin punual an odhomtaláb k’al an kaw. 

TS’EJKADH KAW 101.- An dhuchadh úw odhom kaw yejental ka k’alej 

junkudh: 

I.- An úw xi in tejwamedhal abal yaba ja’ xu le’nab. 

II.- An úw xi in olnal abal tyaba ja’ an úw, expidh max pel I úw xi in tejwamedhal 

abal yab ts’ejkadh dhubat, ti axe’ tin kwentaj ne’ets ka k’alej junadh k’al an 

dhuchadh úw konoxtaláb ani{ 

III.- An úe xi in tejwamedhal jale’ ti yab u le’nab nixe’ xi úw. 

TS’EJKADH KAW 102.- K’al an odhomtaláb k’al an kaw ne’ets ka ejtowat ka 

odhaj k’al an ts’ejkadhits úw u max I k’al an ts’ejkadh úw xi in abal an CEGAIP ti 

al an tsalpadh pat’al, patal axe’ yejental kin t’aja ko’oy jant’odhatin bijyal an 

ts’ejkadh kaw 100 ti al axe’ xi lejkidh kaw. 

An CEGAIP ne’ets kin bina patal an tolmixtalab abal an ts’ejkadh úw k’al an 

odhomtaláb, ka k’alej junadh k’al patal an úw jant’odha tin ulal an tsejkadh kaw 

xi talelej I tsu’tal, ka kwajiy wat’bats ti tsalpadh pat’al k’al an odhom kawchik. An 

uwchik xi watbatd ti tsalpadh pat’al ne’ets kin tejwamedha anal kwajat dhayach 

an úw xi lej chubax. 

Tam ka punuat jun I odhomtalab k’al an kaw ti al an tsalpadh pat’al ani yab kin 

ejtow ka k’alej junadh jant’odha tin ulal an ts’ejkadh kaw 101 wat’badh ti 

tsalpadh pat’al, an odhom k’al an kaw yejental kin aba’ ti al an CEGAIP, ti taltal 

a k’ichaj tam exbanenekits an odhomtaláb k’al an kaw. 

K’anixtalab k’al an odhich kaw tin al an dhuchadh úw konoxtaláb k’al an 

onomtalab. 

TS’EJKADH KAW 103.- An CEGAIP ne’ets kin ejtow kin kaniy an atiklab xi yab 

kulbel k’al tin kwentaj an odhich kaw xi in tejwamedhal ti al an odhom kaw úw; 

poj axe yaba’ ne’ets kin ejtow kin jalk’uy an t’ajnel. Abal ka tolminchat k’al axe’ 

xi odhich kaw ne’ets ka t’ajan jant’odha tin ulal an kaw xi in aynanchalej. 

Tam an odhomtalab k’al an kaw yab ka odhaj dhuchadh ; yab ka k’ak’naj an 

kaw xi in ulal an pejach kaw I, II ani VI ti al an ts’ejkadh kaw 100 ti al axe’ xi 

lejkidh kaw; yab ka junkuwat an úwchik jant’odha tin bijyal an pejach kaw II ti al 

tsejkadh kaw 101 ani ka tejwamedha’ tam wat’enekits yan a k’ichaj, an CEGAIP 

yab ne’ets kin t’aja’ ti kwentaj axe xi oidhomtalab k’al I kaw 

Tam an odhom kin tejwamedha patal jawa’ in yejenchal abal ka odha jun i kaw, 

an CEGAIP  ne’ets kin t’aja an tsalpadh abal kin tsejka’ an odhich kaw. 

   

TSE’KADH KÁW 104.- U t’ajnal an beldhaxtaláb k’al jun i odhomtaláb  k’al an 

káw tam: 

 

I.- An odhom yaba’ in le’ kin odha’an káw dhuchadh; 

II.- Tam an kwentalom k’al an onomtaláb kin tsab ts’ejka’ tam yabaye tsumej ani 

ts’ejkamej, ani; 

III.- Tam odhom k’al an káw ka tsemets. 

 

Ti jay a k’ichaj ne’ets ka ts’ejkan an odhomtaláb k’al an kaw. 

TS’EJKADH KAW 105.-  An CEGAIP  ne’etskin ts’ejka’ an káw ti jun i k’ij xi in 

kwa’al jun inik laju a k’ichaj ti odhamej an káw ani ne’ets kin ejtow: 

 

I.- Kin beldha’ an odhomtaláb 

II.- Kin tejwa’medha’ an t’ajnel ani an onomtaláb xi yab bats’umej; 

III.- Kin tsab ts’ejka’ an onomtaláb xu koniab ani kin uchbiy an kwentalomchik 

k’al an onomtaláb kin tejwa’medhamchiy an atiklabchik u max i kin tejwa’medha’ 

jun i it tsalap abal k’al an ts’ejkantaláb. 

 

TS’EJKADH KAW 106.-  An putudhtaláb k’al an t’ojláb tin kwentaj an dhuchadh 

konoxtaláb k’al an onomtaláb yab in le’ kin uluw  abal ne’ets ka kaniat an 

kwentalom tam in palk’amal jun i káw jant’odha’ tin bijyal axe’ xi lejkidh káw ani 

pilchik i lejkidh káw xi in k’alant’ojnal ti Tam Pots’ots’; 

 

TS’EJKADH KÁW 107.- Tam wat’enekits jun i tamub ti an CEGAIP tin 

ts’ejkamal jun i odhomtaláb ani in tso’obliyamal an kwentalom, an odhom k’al an 

káw ne’ets kin ejtow kin konchiy an CEGAIP kin tsab tsu’uw an ts’ejkantaláb. 

Axe’ xi tsab tsu’uxtaláb yejental ka tsu’tat  an dhuchadh odhom káw ani ka 

aynanchat ka pidhan jun i ts’ejkantaláb. 

 

WAXIKCHIL OK’NADH KÁW 

TIN KWENTAJ AN JOLBINTALÁB ANI AN K’ANIXTALÁB 

K’A’ALPEJACH 

An jolbintalabchik 

 

 TS’EJKADH KÁW 108.- An CEGAIP ne’ts kin tsu’uw abal an kwentalomchik 

k’al an onomtaláb kin tejwa’medha’, kin itmedha’ an dhey onomtaláb jant’odha’ 

tin bijyal axe’ xi lejkidh káw, ani ne’ets kin tsu’uw abal an t’ojnalchik kin putuw in 

t’ojlabil ti bo’ ani ti jun inik laju a k’ichaj, max yab kin t’aja’,  tam ne’ets ka 

k’wanchin in jolbil jant’ini’ tin ulal axe’ xi lejkidh káw. 

Jolbintaláb 

 

TS’EJKADH  KAW 109.- Abal an kwentalom xi: 

 

I.- Yab kin alwa’ dhaya’ an onomtaláb xi jaja’ in beletnal, kin palk’a’ jun i káw xi 

in bijyal axe’ xi pajach káw, ne’est ka jolbiyat k’al an CEGAIP ani ne’ets ka 

uchan kin jalbiy an tumin xi in atal ti jun xeklek a k’ichajchik; 

II.- Tam yab ka t’ojon k’al i tekedhtaláb abal kin bats’uw i dhuchadh konoxtaláb 

k’al an onomtaláb u kin bina’ i onomtaláb xi yab kidhat, ne’ets ka jolbiyat ani ka 

konchin an tumin xi in atal ti jun xeklek ma ts’ejel xi’ a k’ichaj; 

III.- Tam yab kin le’na’ kin bina’ an onomtaláb, tam kin janam uluw abal axe’ xi 

onomtaláb pel xi beletnadh, u kin kwetem tsina’ an onomtaláb, axe’ ne’ets ka 

jolbiyat k’al ts’ejel xi’ ma jun xi’ a k’ichaj ti tumin abal kin jalbiy in jolbil; 

IV.- Tam yaba’ kin putuw an ts’ejkantaláb xi ka konchin k’al an CEGAIP, abal 

kin tejwa’medha’ jun i onomtaláb jant’odha’ tin bijyal axe’ xi lejkidh káw, ne’ets 

ka jolbiyat k’al ts’ejel xi’ ma jun xi’ a k’ichaj ti tumin abal kin jalbiy in jolbil; 

V.- Tam kin kwetem kaldha’ jun i onomtaláb abal kin kwetem eyendha’, ne’ets 

ka jolbiyat k’al jun xi’ ma jun xi’ ts’ejel a k’ichaj ti tumin abal kin jalbiy in jolbil. 

VI.- Kin nujuw an onomtaláb xi exladh abal beletnadh, ne’ets ka jolbiyat k’al jun 

xi’ ts’ejel ma tsab xi’  a k’ichaj ti tumin abal kin jalbiy in jolbil; 

VII.- Tam in kwa’al tin uchbil abal kin tejwa’medha’, ani yab kin t’aja’ ne’ets ka 

jolbiyat k’al bo’ ani laju bo’ a k’ichaj ti tumin abal kin jalbiy in jolbil. Max 

kinaynanchiy ne’ets ka yanedhanchat in jalbil k’alan CEGAIP; 

 

TS’EKADH KAW 110.- Ti al an ataj eyaltalabchik an t’ojnal kin palk’a’ jun i káw 

xi in tejwa’medha’ an lejkidh káw 109 ani an jolbintaláb xi in tejwa’medhal, 

ne’ets ka jalk’uyat tin t’ojlabil ani ne’ets ka tixk’anchat in walkadhtalabil abalka 

t’ojon al pil i ataj eyaltaláb, ma kin putuw laju bo’ i tamub jant’odha’ ti kin olna’ 

an CEGAIP ti al an ataj eyaltaláb kwentalomchik k’al an t’ojnal ti Tam Pots’ots’. 

TS’EJKADH KÁW 111.-  An jolbintaláb tumin xi kin k’wajba’ an CEGAIP 

jant’odha’ tin bijyal an ts’ejkadh káw 109, patalaxe’ xi tumin ne’ets ka dhayan  

ani ne’ets ka tejwa’medha k’al an pulik tsu’tom k’al an tumin ti Tam Pots’ots , 

abal ets’ey ka t’ajan ani kin tejwa’medha’ ta its’ an jolbintaláb xu k’wanchinal an 

kwentalomchik k’al an jolbintaláb; 

 

TS’EJKADH KÁW 112.-  Tam ka k’wanchin i jolbintaláb tumin an mulkunel xi in 

le’ ti eyal, jant’odha’ tin bijyal axe’ xi lejkidh káw, an ataj eyaltaláb xi in 

kwentalnal antakultalab k’al an eyal , ne’ets kin taxk’anchiy we’ in jalbil an t’ojnal 

ti jun inik laju a k’ichaj ti olchinenek k’al axe’, max yaba’ kin t’aja tam ne’ets ka 

tsabchinchat in yanel in jolbil. 

 

TS’EJKADH KÁW 113.- An t’ojláb xi ka wa’tsin tin kwentaj an kidhab t’ojlabil an 

t’ojnalchik  jant’odha’ tin bijyal axe’ xi lejkidh káw, pil in alwa’ jant’odha’ ti kin 

uluw pilchik i lejkidh kaw. 

 

Putudhtaláb k’al an tumin jolbintaláb  

 

TS’EJKADH KÁW 114.- Abal kin t’aja’ ka putundha an jalbixtalab k’al an 

jolbintaláb xi in ulal an lejkidh káw 109 ani 110 ti al axe’ xi lejkidh káw, an 

CEGAIP ne’ets kin k’wajba’ an putudhtaláb xi teje’ ne’ets ki olna’: 

I.- Ka punchin jun i úw ju’taj tin ulal abal ne’ets kin jalbiy  in tok’; 

II.- Ne’ets ka dhuchan juni úw ju’taj tin ulal abal yaba’ exláb; 

III.- Ne’ets ka tejwa’ punchin jun i úw ju’taj tin ulal abal ne’ets kin jalbiy in tok’; 

IV.- Ne’ets ka ts’ejkan jun i úw ju’taj tin ulal  abal yaba’ exlláb ani ne’ets kin 

jalbiy jun i tumin xi in atal ti ts’ejel xi a k’ichaj; 

V.- Ne’ets ka konchin an tumin xi in atal ti ts’ejel xi’ ma ti jun xi’ a k’ichaj. 

 

TS’EJKADH KÁW 115.-  Abal ka punuwat an jolbintaláb k’al i tumin ani abal kin 

t’aja’ ka putundha, an CEGAIP ne’ets kin tsu’uw jant’odha’ an t’ojnal in palk’a’ 

jun i káw, max kwetem, u abal yabak in exlal, u yab in le’na’, ani jita’ in odhna’ 

k’al a axe’ xi pojkaxtaláb. 

 

An CEGAIP ne’ets kin k’wanchiy patal in alem an jolbintaláb. 



 

52 

UNIVERSIDAD COMUNITARIA DE SAN LUIS POTOSÍ 

 

 

Olchixtaláb tam jun i t’ojnal jolbinenek 

 

TS’EJKADH KÁW 116.- Abal ka t’ajan an olchixtaláb tam jun jolbinenek ne’ets 

ka t’ajchin antse’: 

 

I.- An CEGAIP ne’ets kin tso’obliy an t’ojnal xi jolbinenek ani ne’ets kin pidha’ 

bo’ a k’ichaj abal kin tejwa’medha jawa’ ne’ets kin uluw abal kin k’aniy tin ba’, 

ani; 

II.- Tam wat’enekits bo’ a k’ichaj, an CEGAIP ne’ets kin exobna’ an jolbintaláb 

abal kin tsu’uw jant’odha’ ti t’ajan ani max lej jalpidh an jolbintaláb, antsana’ jaye 

an kaw xi kin tejwa’medha an jolbinel. 

Max yab ka tejwa’mej an jolbinel tin bo’chil a k’ichaj in le’ kin uluw abal chubax 

jolbinenek. 

 

Max an jolbinel pelchik i ok’lomej k’al jun i mulkunel xi in le’ ti eyal ani axi in 

bats’uwal i dhey tumin, an CEGAIP ne’ets kin olchiy  an ataj eyaltaláb xi in 

kwentalnal axe’ xi mulkunel, abal kin jalbiy jant’odha’ tin ulal axe’ xi lejkidh káw. 

 

TS’EJKADH KÁW 117.- Yaba’ ne’ets ka ejtowat ka jolbindha an t’ojnalchik tsab 

kalel k’al jun i jolbintaláb xi in t’ajamal tin ataj eyaltalabil u k’al axe’ xi lejkidh 

káw. 

 

TS’EJKADH KÁW 118.- Abal an t’ojnalchik xi jolbinenek, an ts’ejkantaláb xi kin 

uluw an CEGAIP, ja’its xine’ets ka belan ani yab jita’ ne’ets kin ejtow kin 

jalk’unchiy in tsalapil. An atikláb xi jolbiyamej k’al an CEGAIP ets’ey ne’ets kin 

ko’oy  i walkadhtaláb abal kin tejwa’medha’ i úw xi in k’anial tin ba’. 

TSABCHIL PEJACH 

Tin kwentaj an tsu’uxtaláb 

 

TS’EJKADH KÁW 119.- Taman CEGAIP in punimalits jun i jolbintaláb, an 

jolbinel ne’ets kin ejtow kin tejwa’medha’ an úw xi in k’anial tin ba’ tam kin putuw 

laju bo’ a k’ichaj ti olchinenek abal jolbinenek. 

TS’EJKADH KÁW 120.- Abalka t’ajanan tsu’umtaláb ne’ets ka ts’ejkaj antse’: 

I.- Ne’ets kin tejwa’medha’ juni dhuchláb ju’taj ti ne’ets kin olna’ an odhnaxtaláb 

xi in wat’al, ani kin tejwa’medha i káw ju’taj tin k’anial tin ba’, jun tamkudh k’al an 

úw xi in tejwa’medhal abal jolbinenek ani an uwchik  xi in tejwa’medhal abal yab 

jant’oj in t’ajamal; 

II.- An CEGAIP tam talbel in t’ajamal an tsu’umtaláb, ne’ets kin nixk’iy patalan 

káw xiin jolbiyalan t’ojnal. 

III.- Ne’ets ka bats’uwat patal an úw xu k’anix k’al an jolbinel, expidh ju’taj tu 

t’ajchinalan konowixtaláb tin kwentaj an jolbintaláb, nixe’ yab awil kin 

tejwa’medha’. 

IV.- Tam eyendhanenekits an úw xu k’anix k’al an jolbinel, u tam ne’ets ka 

jolbiyat an t’ojnal kom yaba’ wa’tsin in k’anix úw, ne’ets ka binaj ox a k’ichaj abal 

kin tejwa’medha jun i k’anix úw, tam ka taley an CEGAIP ne’ets kin bina’ jun i 

ts’ejkantaláb ti jun inik a k’ichaj, ne’ets ka olchin an jolbinel. 

TS’EJKADH KÁW 121.- Ti al an dhuchláb ju’taj an odhom káw in konialñ jun i 

tsu’uxtaláb, yejental kin punuw kidhat in bij, ju’taj tu k’wajil, antsana’ jaye an úw 

xi in tejwa’medhal abal jale’ tin le’ an tsu’uxtaláb. 

TS’EJKADH KÁW 122.- Tam an jolbinel t’ojnal yab kin tejwa’medha’ patal jawa’ 

u koniab, u yab kin tejwa’medha’ an úw xi in ulal an k’a’al ani tsabchil ts’ejkadh 

káw xi talelej i tsu’tal, an CEGAIP yejental kin k’aniy k’al jun i dhuchláb úw, abal 

tam ka exban tin oxchil a k’ichaj ti olchinenek, kin ts’ejka’ jawa’ tam t’ojláb 

kanlek yab alwa’. Max wat’enekits axe’ xi k’ij ani an jolbinel yaba’ kin 

tejwa’medha’ jun i k’anixtaláb, ne’ets ka jilk’on ejtilmax yaba’ jayk’i’tiwat’baj. 

TS’EJKADH KÁW 123.- An k’wajbaxtláb k’al an tsu’uxtaláb in talabedhal an 

t’ojláb k’alan jolbintaláb, ani max an tumin bijidhits ti jay a k’ichaj ne’ets ka 

jalbiyat jant’odha’ tin bijyal an pulik ataj dhayom k’al an tumin ti Tam Potso’ts’. 



 

54 

UNIVERSIDAD COMUNITARIA DE SAN LUIS POTOSÍ 

 

 

TS’EJKADH KÁW 124.- An ts’ejkantalán k’al an tsu’umtaláb ne’ets ka t’ajan tin 

walkadhtalabil ani ne’ets kin exobna’ patal an tolmixtaláb ts’ejkadh k’al an 

jolbinel, an CEGAIP ja’its in kwa’al in tsap abal kin konoy i tejwa’ pojkaxtaláb, 

poj tam jun i pojkaxtaláb ka tejwa’mej ani kin t’xk’anchiy in tsap an k’anixtaláb, 

ne’ets bel ka jolbiyat. 

 

Yaba’ ne’ets ka ejtowat ka tixk’aj u ka jalk’uyat ant’ojláb k’al an tsu’umtaláb, k’al 

i alk’idh káw xi yaba’ eynenek k’al an jolbinel.   

 

AYNADH TS’EJKADH KÁW 

 

K’A’AL.- An ts’ejkadh kaw 1°. Ti al axe’ xi kaw, ne’ets ka otsits in alem ti t’ojnal 

ma ti akak a its’ ti tejwa’medhamej ti al an uw xi in tejwa’medhal an onomtaláb  

ti tampots’ots’ ju’taj ti putnal an kaw xi in bijyal an ts’ejkadh kaw 138 ti al an 

lejkidh kaw ti Tam Pots’ots’’. 

 

TSABCHIL.- Tam ka tejwa’medha ti al an onom úw ti tam pots’ots’, an ts’ejkadh 

kaw 2°. Ti al axe xi kaw, ne’ets ka otsits ti t’ojnal tam ka tujey ti t’ojnal an 

ts’ejkadh kaw 1°. 

 

OXCHIL.- An pulik tamkuntaláb ti tampots’ots ne’ets kin takuy ok’ox ok’lomej 

k’al an CEGAIP tam netsits ti kalel xi k’wajat ti t’ojnal an ok’ox o’klomej. Ma tam 

ka wa’tsin jun i it ok’lome tam ne’ets ka kalej ti biyalits. 

 

TSE’CHIL.-  Tam in putumalits ox a its ti otsenek ti t’ojnal axe’ xi kaw, an 

CEGAIP jun tamkudh k’al an pulik ataj dhayomtaláb k’al an úw ti Tam Pots’ots’, 

ne’ets kin bina’chik i tsalap abal jant’adha ti ne’ets ka t’ojonchik antsana’ 

jant’odha tin bijyal an lejkidh kaw k’al an tajaxtaláb ani walkadhtaláb k’al an 

dhey onomtaláb ti Tam Pots’ots’, tejwa’medhach ti al an onom úw ti Tam 

Pots’ots’ ti k’ichaj jueves jun  inik a its’ marzo tamub tsab xi óx. 

BO’CHIL.- K’al in tujtal ti t’ojnal axe xi kaw, u jalk’uyab an lejkidh kaw k’al an 

tajaxtaláb ani an walkadhtaláb k’al an dhey onomtal’ab ti Tam Pots’ots’ 

tejwa’medhach ti al an Onom Úw ti tam Pots’ots’ ti k’ichaj jueves kun inik a 

marzo tamub tsab xi ox. 

 

AKAKCHIL.- An CEGAIP ne’ets kin kwetem ts’ejka an k’ak’nadh dhuchláb 

t’ojlabil tam in putundhamalits ox a its’ ti otsenek ti t’ojnal. 

 

BUKCHIL.- An ataj eyaltalábchik ti al in t’ojlabil ne’ets kin bina’ an onomtalàb 

k’alchik atiklab antsana’ jant’odh’ tin bijyal axe’ xi lejkidh kaw. Axechik xi kaw 

yejental ka otsits ti t’ojnal tam in putumalits ox a its’ ti t’ojnal axe’ xi lejkidh kaw. 

 

WAXIKCHIL.- An  kwentalomchik  k’al ataj eyaltaláb yejental kin konoy i 

kwentalomchik k’al i dhey onomtalàb ani kin bijiy an kwentalom tam in 

putumalits tse’  inik laju a k’ichaj ti otsenek ti t’ojnal axe xi lejkidh kaw ani ti al 

axe’ xi k’ij yejental kin tujchichik ti t’ojnal. Aniye yejental kin olchichik an pulik 

ok’lek ti Tam Pots’ots’ abal ka tejwamedha ti al an pulik onom úw ti Tam 

Pots’ots’. 

 

BELEWCHIL.- An ataj eyaltalábchik xi yab kin ko’oy in tsap abal kin ts’ejka i 

úwchik , yejental kin jalk’uy in kwetem k’ak’nadh t’ojlabil ti tse’ a its’ ti otsenek ti 

t’ojnal axe xi lejkidh kaw  

 

LAJUCHIL.- An dhey onomtaláb xi in tejwamedhal an ts’ejkadh kaw 

18,19,20,21,22,23,24 qni 25 k’al axe xi lejkidh kaw  yejental ka tejwa’medha ti 

jun xeklek tse’ inik a k’ichaj ti otsenek ti t’ojnal an k’ak’nadh kaw xi in ts’ejkal an 

CEGAIP. An ataj eyaltalabchik k’wajat uchbidh abal kin ko’oychik i tsalpadh 

pat’al, abal jitakits tam atiklab kin ejtow kin exla’ an onomtaláb ani abal k’al an 

met’axtaláb jant’odha tin ulal axe’ xi kaw ma ti tsab i tamub ti otsenek ti t’ojnal. 

Tam pel i bichow xi in kwa’al ox inik laju xi’ i k’wajil, an k’ij abal kin ko’oy jun i 

tsalpadh pat’al ja’its ma ti tse’ i tamub ti otsenek ti t’ojnal axe xi lejkidh kaw. 

LAJU K’A’AL.-  Patalchik an kwentalom k’al an onomtaláb ne’ets kin 

tejwa’medha ti al jun i k’ij ti jun inik tse’ a its’ ti tejwa’medhame  an k’aknadh kaw 

xi in tsejkal an CEGAIP, yejental kin kanchiy jun in k’ot’bil. 

 

LAJU TSABCHIL.- An kwentalomchik k’al an onomtaláb yejental kin kidhbay an 

junkudhtaláb ani an t’ojlab tin kwentaj an dhayomtalab k’al an úw, jant’odha ti 

bijyal an pulik ataj dhayomtaláb k’al an úw ti Tam Pots’ots’ ti al jun  i k’ij ti jun 

inik tse’ a its’, ti tejwa’medhame an k’aknadh kaw. 

 

LAJU OXCHIL.- Ne’ets ka k’e’atna’  patal an lejkidh kaw xi kin tomolna’ axe’ xi 

lejkidh kaw. 

 

LAJU TSE’CHIL.- An kawchik xi k’waját ti beldháb tin otseltal axe’ xi lejkidh kaw 

ani ka ts’ejkan k’al axe’ xi kaw, ne’ets ka putundha’ jant’odha tin ulal an lejkidh 

kaw xu jalk’uyab,  an kwentalom jant’ini’ kin uluw an it lejkidh kaw, ne’ets ka 

itmedha o k ajilan ti t’ojnal.   

 

 

 

 

 


